
 
 
 

 MR-09 / ié5, Wd†5 x7ml 
Wsoixá5 sy/stbsiq8k5 moá5 

ᐊᑐᓕᕐᑎᑕᐅᕕᖓᑕ: Ôi 15, 2023 
ᒪᑉᐱᒐᖓ 1 11-ᓂᑦ 

 

ᒪᓕᒐᖅ ᐱᑦᔪᑎᓕᒃ ᐅᓯᓂᕐᒥᒃ ᓂᕿᓂᒃ, ᓇᒻᒥᓂᖅ ᐱᐅᓕᓐᓂᐊᒐᕐᓂᒃ  
ᐊᒻᒪᓗ ᐃᓪᓗᓯᐅᑎᓂᒃ ᑐᕌᕐᑐᓂᒃ ᐱᓇᓱᑦᑎᓄᑦ ᑎᓕᔭᐅᒪᔪᓄᑦ ᓄᓇᕕᒻᒧᑦ  

 
 
ᐱᓇᓱᕝᕕᒃ ᑲᒪᒋᔭᓕᒃ: 
ᐱᖁᑎᓂᒃ ᐃᓱᐊᖁᑎᓕᕆᕕᒃ 
 

ᐊᖏᕐᑐᖅ: 
 

ᑲᔪᓯᒃᑫᔨ 

ᐊᑐᓯᕕᖓ:  
ᔭᓄᐊᕆ 1, 2003 

ᐋᕐᕿᒋᐊᕐᕕᖏᑦ: 
ᐁᕆᓕ 1, 2007 ᐊᒻᒪᓗ ᔫᓂ 20, 2011 ᔫᓂ 15, 2023 

ᑕᑯᒋᐊᕋᑦᓭᑦ: 
CC ᑐᑭᑖᕈᑎᖏᑦ: 2010/2011-36 ᐊᒻᒪᓗ 37 
ᐱᓇᓱᑦᑏᑦ ᐊᖏᖃᑎᒌᓐᓂᖏᑦ: 
ᐃᓕᓐᓂᐊᑎᑦᓯᔩᑦ: ᓵᑉᑕᖏᑦ 11-0.00 ᐊᒻᒪᓗ 12-0.00 
ᐃᑲᔪᕐᑏᑦ ᐱᓇᓱᑦᑏᑦ: ᓵᑉᑕ 6-6.00 
ᐱᔪᓐᓇᐅᑎᓖᑦ: ᓵᑉᑕ 10-0.00 
ᐱᖁᔮᐱᒃ ᐱᑦᔪᑎᓕᒃ ᐱᓇᓱᓐᓂᒧᑦ ᐃᓂᓪᓚᖓᐅᑎᓂᒃ 
ᐊᐅᓚᑦᓯᔨᐅᓂᕐᒥᒃ ᐱᓇᓱᑦᑎᓄᑦ: ᐃᓚᖓ. 4.11 

 

 
 
1. ᑐᑭᐊ 
 
1.1 ᐱᑦᔪᑎᖓ 
 
 
 
 

ᑖᓐᓇ ᒪᓕᒐᖅ ᑐᕌᖓᕗᖅ ᒪᑭᑦᓯᓂᕐᒧᑦ ᒪᓕᒐᕐᓂᒃ ᐊᑐᕐᑐᓂᒃ ᐅᓯᓂᒃ 
ᐊᐅᓪᓚᑎᑦᓯᒍᑎᖏᓐᓄᑦ ᐱᓇᓱᑦᑏᑦ ᓄᓇᕕᒻᒧᑦ ᑎᓕᔭᐅᓯᒪᔪᑦ ᐊᒻᒪᓗ ᐱᔪᑦᓴᓕᐊᖑᓯᒪᔪᑦ 
ᓄᓇᓕᓕᒫᑦ ᐊᑦᔨᒌᖕᖏᒍᑎᖏᓐᓄᑦ ᐱᕙᓪᓕᖁᑎᓂᒃ ᒪᓕᓪᓗᓂ ᐱᓇᓱᑦᑏᑦ 
ᐊᖏᖃᑎᒌᓐᓂᖏᓐᓂᒃ ᐅᕝᕙᓗᓘᓐᓃᑦ ᐱᖁᔮᐱᒻᒥᒃ ᐱᑦᔪᑎᓕᒻᒥᒃ ᐱᓇᓱᓐᓂᒧᑦ 
ᐃᓂᓚᖓᐅᑎᓂᒃ ᐊᐅᓚᑦᓯᔨᐅᓂᕐᒥᒃ ᐱᓇᓱᑦᑎᓄᑦ. 
 

1.2 ᐅᓕᕐᓀᓯᒍᑏᑦ 
 
 
 
 
 
 
 
 
 
 
 
 
 
 
 
 
 
 
 

ᑕᒡᒐᓂ ᒪᓕᒐᕐᒥ, ᒪᑯᐊ ᐅᖃᕈᑏᑦ ᐊᒻᒪᓗ ᐅᖃᐅᓰᑦ ᑐᑭᖃᕐᖁᑦ: 

a) ᑕᑎᓕᒃ: ᐁᑉᐸᕆᔭᐅᔪᖅ ᐊᒻᒪᓗ/ᐅᕝᕙᓗᓘᓐᓃᑦ ᐱᐊᕋᕆᔭᐅᔪᖅ ᑕᒪᑐᒪ 
ᐅᓕᕐᓀᑕᐅᓂᖓᑎᑐᑦ b)-ᒥ ᐊᒻᒪᓗ h)-ᒥ ᐃᓪᓗᖃᓚᐅᕈᑎᒃ ᐱᓇᓱᑦᑎᐅᑉ 
ᐃᓪᓗᖓᓂᒃ ᓄᓇᓕᒻᒥ ᑎᓕᔭᐅᒪᕕᖓᓂ. 

ᓱᓕᓂᖓ ᐱᐊᕋᐅᑉ ᐳᕐᑐᓂᕐᓴᓂᒃ ᐃᓕᓐᓂᐊᕕᓕᐊᕐᐸᓂᖓᑕ ᐅᖃᕐᑕᐅᓯᒪᑦᓱᓂ 
ᐃᓄᓕᒫᓄᑦ ᐊᑐᕋᑦᓴᐅᒋᐊᖓ ᑕᒻᒫᓯᒪᔪᒧᑦ ᐊᓯᒋᔭᐅᔪᒥ ᐱᓇᓱᕝᕕᐅᑉ 
ᐃᓪᓗᖃᕐᕕᖓᓄᑦ ᓄᖑᑎᑦᓯᓂᐊᖕᖏᑐᖅ ᐃᓕᑕᕆᔭᐅᓂᖓᓂᒃ ᑕᑎᖃᕆᐊᖓ 
ᐊᓯᐊᓂᒃ ᐳᕐᑐᓂᕐᓴᓂᒃ ᐃᓕᓐᓂᐊᕕᒻᒥᒃ ᐊᑐᕋᑦᓴᖃᖕᖏᐸᑦ ᐱᓇᓱᑦᑎᐅᑉ 
ᓄᓇᖓᓂ; 

b) ᐱᐊᕋᖅ: ᐱᐊᕋᕆᔭᐅᔪᖅ ᐱᓇᓱᑦᑎᒧᑦ, ᐁᑉᐸᖓᓄᓪᓘᓃᑦ ᐅᕝᕙᓗᓘᓐᓃᑦ 
ᑕᒪᖏᓐᓄᑦ, ᐅᕝᕙᓗᓘᓐᓃᑦ ᐱᐊᕋᖅ ᐃᓪᓗᖃᖃᑕᐅᔪᖅ ᐱᓇᓱᑦᑎᒧᑦ ᑎᒍᐊᕐᓂᐅᑉ 
ᐱᕐᕈᓯᐊᓂᒃ ᐱᒋᐊᕈᑕᐅᓯᒪᑦᓱᓂ, ᑲᑎᑎᑕᐅᒪᖕᖏᑐᖅ, ᐅᕝᕙᓗᓘᓐᓃᑦ 
ᐱᖁᔭᑎᒍᑦ ᐁᑉᐸᑖᕐᓯᒪᖕᖏᑐᑦ ᐊᒻᒪᓗ ᐃᓅᔪᖅ ᐅᕝᕙᓗᓘᓐᓃᑦ ᐃᓪᓗᖃᕐᓱᓂ 
ᑳᓇᑕᒥ, ᑕᑎᖃᕆᐊᓕᒃ ᐱᓇᓱᑦᑎᒥᒃ ᑮᓇᐅᔭᑎᒍᑦ ᐃᑲᔪᕐᑕᐅᓂᕐᒥᓄᑦ ᐊᒻᒪᓗ 
ᐅᑭᐅᖃᕋᑕᖕᖏᑐᖅ 18-ᓂᒃ; ᐊᑐᓂ ᑌᒫᒃ ᐱᐊᕋᕆᔭᐅᔪᖅ ᐅᑭᐅᓕᒃ 25 
ᒥᑦᓯᑎᓐᓂ ᓄᑲᕐᓯᐅᓱᓂᓘᓐᓃᑦ ᐊᓪᓚᑕᐅᓯᒪᔪᖅ ᐃᓕᓐᓂᐊᑎᐅᑦᓱᓂ, 
ᐃᓕᓐᓂᐊᓂᖓ ᐃᓗᐃᑦᑑᑎᓪᓗᒍ, ᐃᓕᑕᕆᔭᐅᔪᒥ ᐃᓕᓐᓂᐊᕕᒻᒥ, ᐅᕝᕙᓗᓘᓐᓃᑦ 
ᓇᐅᑐᐃᓐᓇᖅ ᐱᐊᕋᕆᔭᐅᔪᖅ ᖃᑦᓯᑐᐃᓐᓇᓕᒫᓂᒃ ᐅᑭᐅᓕᒃ 
ᐱᒡᒐᓗᓕᓯᒪᓪᓚᕆᑦᑐᖅ 18-ᓂᒃ ᐅᑭᐅᕐᑖᓚᐅᕋᓂ ᐅᕝᕙᓗᓘᓐᓃᑦ ᑎᑭᐅᑎᓚᐅᕋᓂ 
25-ᓂᒃ ᐅᑭᐅᕐᑖᕕᒻᒥᓄᑦ ᐊᓪᓚᑕᐅᓯᒪᓐᓂᕈᓂ ᐃᓕᓐᓂᐊᑎᐅᑦᓱᓂ ᐃᓕᑕᕆᔭᐅᔪᒥ  

ᐃᓕᓐᓂᐊᕕᒻᒥ ᐃᓕᓐᓂᐊᓂᖓ ᐃᓗᐃᑦᑑᑎᓪᓗᒍ ᐊᒻᒪᓗ ᐱᒡᒐᓗᓕᕐᓯᒪᑉᐸᑦ 
ᑭᐱᑦᑕᖏᑦᑐᒥᒃ ᑌᒪᖕᖓᓂᒃ; 

c) ᐱᓇᓱᑦᑎ: ᐱᓇᓱᑦᑎ ᐱᔪᑦᓴᓕᐊᖑᓯᒪᔪᖅ ᐅᓯᒍᑎᓂᒃ ᐱᕙᓪᓕᖁᑎᑖᕐᓂᒥᒃ; 

d) ᐱᐅᓕᓐᓂᐊᒐᖅ: ᓄᑦᑎᕈᓐᓇᑐᑦ ᐊᑐᕐᑕᐅᔪᑦ ᐱᐅᓴᐅᑎᐅᑦᓱᑎᒃ ᐊᒻᒪᓗ 
ᐃᓱᐊᕐᓂᓴᐅᑎᑦᓯᓱᑎᒃ ᐃᓪᓗᒥᒃ, ᐆᑦᑑᑎᒋᓗᒋᑦ ᑎᐊᓕᕕᓴᓐ, ᐃᑯᒪᐅᒻᒨᑐᖅ 
ᐃᒐᐅᑎᐊᐱᒃ, ᖃᕆᑕᐅᔭᖅ, ᐃᑯᒪᐅᒻᒨᑐᑦ ᐱᐅᒡᒍᑏᑦ, ᐊᓪᓚᓯᒪᔪᖃᐅᑎ ᐊᒧᔭᕐᑐᖅ 
ᐊᓯᖏᓪᓗ ᐱᖁᑏᑦ ᑌᒣᑦᑐᒐᓓᑦ; 

e) ᓇᒻᒥᓂᖅ ᐱᐅᓕᓐᓂᐊᒉᑦ: ᐊᓐᓄᕌᑦ, ᐃᓪᓕᒥᐅᑌᑦ, ᐊᓪᓚᓂᐊᒉᑦ ᐊᓯᖏᓪᓗ 
ᑌᒣᑦᑐᒐᓚᐅᒻᒥᔪᑦ; 

f) ᓄᓇᓕᒃ ᑎᓕᔨᕕᐅᔪᖅ: ᓄᓇᓕᒃ ᐱᓇᓱᑦᑎᐅᑉ ᓇᔪᕐᓗᒍ ᑲᔪᓯᑎᑦᓯᕕᒋᒋᐊᓕᖓ 
ᐱᓇᓱᐊᑦᓴᒥᓂᒃ; 

g) ᓄᓇ ᐊᐅᓪᓚᕕᐅᔪᖅ: ᐱᖁᔭᑎᒍᑦ ᐊᓂᕐᕋᕆᔭᐅᔪᖅ ᑳᓇᑕᐅᑉ ᐃᓗᐊᓂ 
ᐱᓇᓱᑦᑎᐅᑉ ᐱᓇᓱᑦᑎᑖᖑᒍᑖᓂ;  

h) ᐁᑉᐸᖅ: ᐃᓄᐃᑦ ᐃᒣᓕᖓᔪᑦ: 

i. ᐃᓚᒋᔭᐅᔪᑦ ᑲᑎᑎᑕᐅᒪᓂᒃᑯᑦ ᐅᕝᕙᓗᓘᓐᓃᑦ ᐱᖁᔭᑎᒍᑦ 
ᐁᑉᐸᕇᖕᖑᓂᒃᑯᑦ ᐊᒻᒪᓗ ᑕᒡᒐᓂᑦᓭᓇᖅ ᐃᓪᓗᖃᖃᑕᐅᔪᑦ; 
ᐅᕝᕙᓗᓘᓐᓃᑦ 

ii. ᐊᖑᑎᓗ ᐊᕐᓇᓗ ᐅᕝᕙᓗᓘᓐᓃᑦ ᐊᑦᔨᒌᑦ, ᐃᓪᓗᒥᐅᖑᖃᑎᒐᒌᑦ 
ᐁᑉᐸᕇᑎᑐᑦ ᐱᐅᓯᖃᕐᓱᑎᒃ ᐊᒻᒪᓗ ᐊᑖᑕᐅᔪᑦ ᐊᒻᒪᓗ/ᐅᕝᕙᓗᓘᓐᓃᑦ 
ᐊᓈᓇᐅᔪᑦ ᑖᑦᓱᒧᖓᑦᓭᓇᖅ ᐱᐊᕋᕐᒧᑦ; ᐅᕝᕙᓗᓘᓐᓃᑦ  

iii. ᐊᖑᑎᓗ ᐊᕐᓇᓗ ᐅᕝᕙᓗᓘᓐᓃᑦ ᐊᑦᔨᒌᑦ ᐃᓪᓗᒥᐅᖑᖃᑎᒐᒌᑦᓱᑎᒃ 
ᐁᑉᐸᕇᑎᑐᑦ ᐱᐅᓯᖃᕐᓱᑎᒃ ᐊᕐᕌᒍᓕᒫᑉ ᐊᑕᐅᓯᐅᑉ (1) 
ᒥᑦᓯᑎᓐᓅᖏᑦᑐᖅ. 

ᑭᓯᐊᓂ, ᐃᓄᐃᑦ ᐃᓱᒪᒋᔭᐅᒍᓐᓀᓂᐊᕐᑐᑦ ᐁᑉᐸᕇᖑᒋᐊᖏᑦ ᓄᖑᑎᑕᐅᑐᐊᕐᐸᑦ 
ᑲᑎᑎᑕᐅᒪᓂᖓ ᐊᕕᐅᑎᓂᒃᑯᑦ ᐅᕝᕙᓗᓘᓐᓃᑦ ᐊᑐᖕᖏᑎᑦᓯᓂᒃᑯᑦ, 
ᐅᕝᕙᓗᓘᓐᓃᑦ ᓄᖑᑎᑕᐅᑐᐊᕐᐸᑦ ᐱᖁᔭᑎᒍᑦ ᐁᑉᐸᕇᖑᓂᖓ ᐱᖁᔭᖅ 
ᒪᓕᓪᓗᒍ ᐅᕝᕙᓗᓘᓐᓃᑦ, ᑲᑎᑎᑕᐅᒪᑉᐸᑎᒃ ᐅᕝᕙᓗᓘᓐᓃᑦ ᐁᑉᐸᕇᑎᑐᑦ 
ᑲᑎᒪᑦᓱᑎᒃ ᐃᓅᑉᐸᑎᒃ, ᑌᒫᑐᐃᓐᓇᖅ ᑲᑎᒪᐅᑎᒍᓐᓀᐸᑎᒃ ᑕᕐᖀᑦ ᐱᖓᓱᑦ (3) 
ᐅᖓᑖᓄᑦ. 

i) ᐊᐅᓪᓚᑐᓕᕆᕕᒃ: ᐱᓇᓱᕝᕕᒃ, ᓱᓇᑐᐃᓐᓇᖃᐅᑎᓕᒃ ᑐᐊᕚᓪᒥ ᐊᒻᒪᓗ ᑲᑎᕕᒃ 
ᐃᓕᓴᕐᓂᓕᕆᓂᑯᑦ ᐊᓪᓚᕕᒻᒪᕆᖓᓂ, ᓄᐃᑕᑦᓯᔪᖅ ᐊᑦᔨᒌᖕᖏᑐᓂᒃ 
ᐊᐅᓪᓚᑐᑦᓴᓕᐅᕐᓂᑯᑦ ᐱᒍᑦᔨᒍᑎᓂᒃ. 

 

 
2. ᐃᓘᓐᓈᒍᑦ ᑐᑭᒧᐊᒍᑎᖏᑦ 
 
2.1 ᐊᑐᕐᓂᖓ 
 
 
 
 
 
 

ᑐᖕᖓᕕᖃᕐᓱᓂ ᐱᓇᓱᑦᑎᐅᑉ ᐱᓇᓱᑦᑎᐅᓂᖓᑕ ᖃᓄᐃᓕᖓᓂᖓᓂᒃ, ᐅᓯᓄᑦ 
ᐱᕙᓪᓕᖁᑎ ᑐᓂᔭᐅᕗᖅ ᐊᐅᓪᓚᑎᑦᓯᒍᑎᑦᓴᐅᓱᓂ ᓇᒻᒥᓂᖅ ᐱᐅᓕᓐᓂᐊᒐᕐᓂᒃ, 
ᓂᕆᓇᓲᑎᓂᒃ ᐊᒻᒪᓗ ᓂᕿᓂᒃ. ᑌᒣᑦᑐᐃᑦ ᐱᕙᓪᓕᖁᑏᑦ ᑐᓂᔭᐅᓲᖑᕗᑦ 
ᓄᑦᑎᑎᕐᓂᒨᓕᖓᑎᓪᓗᒋᑦ ᐃᓕᓐᓂᐊᓇᐅᑉ ᐊᕐᕌᒍᖓᑕ ᐱᒋᐊᕐᓂᖓᓂ ᑕᒫᑦ. ᑖᒃᑯᐊ 
ᐱᕙᓪᓕᖁᑏᑦ ᐊᑐᖕᖏᑐᑦ ᐱᓇᓱᑦᑎᓄᑦ ᐊᑭᓕᕐᑐᑕᐅᔪᓄᑦ ᐃᓕᓐᓂᐊᑎᑦᓯᒍᑎᒧᑦ ᑕᒫᑦ, 
ᑫᕙᓪᓚᒍᓯᕐᓂᒃ ᐊᓪᓚᕕᑦᓴᔭᑎᒍᑦ ᐅᕝᕙᓗᓘᓐᓃᑦ ᐱᓇᓱᑦᑎᑖᓄᑦ ᐃᓇᖏᕐᑎᐅᓱᑎᒃ 
ᐅᕝᕙᓗᓘᓐᓃᑦ ᐃᓓᓐᓇᖓᓂᒃ ᐃᓕᓐᓂᐊᑎᑦᓯᔨᐅᑦᓱᑎᒃ.  

ᐁᑉᐸᕆᔭᐅᔪᖅ  
ᐱᕙᓪᓕᖁᑎᑖᕐᑐᖅ ᐊᓯᐊᓂᒃ  
ᐱᔪᓂᒃ 

 

 
 

ᐁᑉᐸᕇᒃ ᑕᒪᕐᒥᒃ ᐱᓇᓱᑦᑎᐅᐸᑎᒃ ᑲᑎᕕᒃ ᐃᓕᓴᕐᓂᓕᕆᓂᕐᒧᑦ ᐅᕝᕙᓗᓘᓐᓃᑦ ᐊᑐᓂ 
ᐱᓇᓱᑦᑎᐅᐸᑎᒃ ᐊᑦᔨᒌᖕᖏᑑᓐᓄᑦ ᐱᓇᓱᕝᕖᓄᑦ ᐃᓄᓕᒫᓅᓕᖓᔪᑦ ᐃᓄᓕᒫᑲᓴᓕᕆᔪᓪᓗ 
ᑎᒥᖏᓐᓂ, ᐊᑕᐅᓯᑐᐊᖅ ᑖᒃᑯᓈᓂ ᒪᕐᕉᓂ ᐱᑎᑕᐅᒍᓐᓇᑐᖅ ᐊᑭᑦᑐᕆᐊᕈᑎᒥᒃ ᐊᑐᕐᑐᒥᒃ 
ᐱᓇᓱᑦᑎᒧᑦ ᑕᑎᒋᔭᐅᔪᒧᑦ ᑖᓐᓇ ᐊᑕᐅᓯᕐᒧᑦ ᐅᓄᕐᓂᓴᓄᓪᓘᓃᑦ ᑕᑎᒋᔭᐅᑉᐸᑦ ᐁᑉᐸᖓᑕ 
ᐊᓯᖏᓐᓄᑦ. ᑕᑎᒋᔭᐅᖕᖏᐸᑦ ᐁᑉᐸᒥ ᐊᓯᐊᓄᑦ, ᐊᑐᓂ ᐱᔪᑦᓴᐅᓂᐊᕐᑑᒃ ᐊᑭᑦᑐᕆᐊᕈᑎᒥᒃ 
ᐃᓕᖓᔪᒥᒃ ᑌᒃᑯᓄᖓ ᑕᑎᓕᓐᓂᒃ ᐆᒪᑦᓯᖏᑦᑐᓄᑦ, ᑌᒣᓕᒐᓗᐊᕐᑎᓗᒍ ᐅᓕᕐᓀᓯᒍᑎ 
ᐅᖃᐅᓯᕐᒥᒃ ”ᑕᑎᓕᒃ” ᓄᐃᑕᔪᖅ ᐃᓚᖓᓂ 1.2 a)-ᒥ ᑕᒡᒐᓂ. 
 

2.2 ᐃᓱᖃᕐᑎᓯᓂᖅ 
 

ᐱᓇᓱᑦᑎ ᖄᖏᐅᑎᑉᐸᑦ ᐅᓯᓄᑦ ᐱᕙᓪᓕᖁᑎᑦᓴᓂᒃ ᐊᑐᕈᓐᓇᑕᒥᓂᒃ, ᑌᓐᓇ ᐱᓇᓱᑦᑎ 
ᓇᒻᒥᓂᖅ ᐊᑭᓖᒋᐊᖃᕐᑎᑕᐅᓂᐊᕐᑐᖅ ᑮᓇᐅᔭᕐᑐᕈᑕᐅᒋᐊᓪᓚᑐᓂᒃ. 
 

2.3  ᐊᑐᕐᓂᖅ ᐊᑭᑭᓐᓂᐹᓂᒃ  
 
 

ᐊᑐᓂ ᐱᓇᓱᑦᑎ ᓱᕐᖁᐃᕆᐊᓕᒃ ᐊᑐᕐᓂᒥᓂᒃ ᐊᑭᑭᓐᓂᐹᓂᒃ ᖃᖓᑦᑕᔫᒃᑯᑦ 
ᐊᐅᓪᓚᑎᑦᓯᒍᑎᒥᓄᑦ ᓇᒻᒥᓂᖅ ᐱᐅᓕᓐᓂᐊᒐᕐᒥᓂᒃ ᐊᒻᒪᓗ ᓂᕿᒥᓂᒃ ᐊᑯᓐᓂᒥ ᓂᐅᕕᕐᕕᒧᑦ 
ᐊᒻᒪᓗ ᐅᐸᒋᐊᓕᒻᒧᑦ. 

 
2.4 ᑕᑎᓕᒃ ᓄᑖᖅ 
  
 

ᐱᓇᓱᑦᑎᐅᑉ ᖃᓄᐃᓕᖓᓂᖓᑕ ᐃᓕᑕᕆᔭᐅᓂᖓ ᐊᓯᑦᔨᓴᕐᓂᐊᐸᑦ ᐃᓚᔨᑎᓪᓗᒍ “ᓄᑖᓂᒃ” 
ᑕᑎᓕᓐᓂᒃ, ᐱᔪᓐᓇᓂᖅ ᐱᕙᓪᓕᖁᑎᓂᒃ ᑖᒃᑯᓄᖓ ᑕᑎᓕᓐᓄᑦ ᓇᓗᓀᕐᑕᐅᓂᐊᕐᑐᖅ 
ᑌᑲᓂᑦᓭᓇᖅ ᓇᓪᓕᐅᑎᒍᑖᓂ ᐊᓯᑦᔨᑎᑦᓯᔪᖅ ᐱᕙᓪᓕᖁᑎᒥᒃ.  

 
2.5 ᐅᖃᕐᓂᖅ 
 ᐱᕙᓪᓕᖁᑎᒥᒃ 
  
 

ᐊᑐᒻᒣᑐᐃᑦ ᐅᓯᓄᑦ ᐱᕙᓪᓕᖁᑎᒥ ᓇᑦᓴᕈᓐᓇᖏᑦᑐᑦ ᐊᕐᕌᒍᒧᑦ ᑭᖑᓪᓕᒧᑦ. ᑌᒣᒐᓗᐊᕐᑎᓗᒍ, 
ᐊᐅᓪᓚᐅᔨᒍᑏᑦ ᓇᒻᒥᓂᖅ ᐱᐅᓕᓐᓂᐊᒐᕐᓂᒃ ᐃᓪᓘᓗ ᐱᐅᒡᒍᑎᖏᓐᓂᒃ ᐱᓇᓱᑦᑎᑖᖑᒍᑖᓂ 
ᐊᑐᕐᑕᐅᒍᓐᓇᑐᖅ ᖃᖓᓕᒫᖅ ᓯᕗᓪᓕᐹᓂ 12-ᓂ ᑕᕐᕿᓂ ᐱᓇᓱᑦᑎᐅᕕᖏᓐᓂ. 

 
ᐱᕐᕈᓯᖓ 
2A) ᐱᕙᓪᓕᖁᑏᑦ ᑐᓂᔪᑦ 
 ᓄᑖᓄᑦ 
 ᑕᑎᓕᓐᓄᑦ 
  
 

ᓇᐅᒥᒃ ᐱᕙᓪᓕᖁᑎᒥᒃ ᐊᑦᑐᐊᔪᒥᒃ ᓄᑦᑎᑎᕐᓂᒧᑦ ᐅᑎᒧᐊᕐᑐᖃᕈᓐᓇᖏᑦᑐᖅ, ᐃᒫᒃ, 
ᐱᓇᓱᑦᑎ ᐱᑕᖃᕐᓂᖏᑦᑐᖅ ᑕᑎᖃᕆᐊᓕᓐᓂᒃ ᓄᑦᑎᑎᕈᑎᒥᓂ, ᑐᑦᓯᕋᕚᓪᓗᕈᓐᓇᖏᑦᑐᖅ 
ᓄᑦᑎᑎᕐᓂᒧᑦ ᐱᕙᓪᓕᖁᑎᓂᒃ ᑕᕐᖀᑦ ᐊᒥᓲᖕᖏᑐᑦ ᓈᑎᓪᓗᒋᑦ ᓄᑖᒥᒃ ᑕᑎᓕᒻᒥᒃ 
ᐱᑦᔪᑎᖃᕐᓗᓂ. ᐱᕙᓪᓕᖁᑎ ᑐᓂᓂᐊᕐᑐᖅ ᑌᑲᓂ ᐱᓇᓱᑦᑎᐅᑉ ᓄᑦᑎᕈᑖᓂ ᐃᓚᖃᕐᑎᓗᒍ 
ᑕᑎᓕᓐᓂᒃ ᓇᔪᕐᑎᖏᓐᓂᒃ ᑌᑲᓂ. 

2B) ᐊᕐᖁᑎᒃᑯᑦ ᐅᓯᓂᖅ 
 

ᐅᓯᓂᖅ ᐱᖁᑎᓂᒃ ᐱᕕᐅᔪᒥᒃ ᑎᑭᓪᓗᒍ ᐃᓄᐃᑦ ᖃᖓᑦᑕᔫᖏᓐᓄᑦ ᐅᕝᕙᓗᓘᓐᓃᑦ 
ᑳᓀᑎᐊᓐ ᓄᐊᑦᑯᓐᓄᑦ ᑲᔪᓯᑎᑕᐅᓂᐊᕐᑐᖅ ᐊᕐᖁᑎᒃᑯᑦ ᐅᓯᒍᑎᓄᑦ ᑭᓯᐊᓂ, ᖃᖓᑦᑕᔫᑦ 
ᐊᓯᖏᓐᓅᖏᑦᑐᖅ.  

 
 
3. ᓄᑦᑎᑎᕐᓂᖅ 
 
3.1 ᑮᓇᐅᔭᕐᑑᑏᑦ 
 ᐅᑎᕐᑎᑕᖏᑦ ᐅᕝᕙᓗᓘᓐᓃᑦ 
 ᐊᑭᓕᕐᑕᖏᑦ ᑲᑎᕕᒃ 

ᐃᓕᓴᕐᓂᓕᕆᓂᑯᑦ 

ᑮᓇᐅᔭᕐᑑᑏᑦ ᐊᑦᑐᐊᔪᑦ ᓄᑦᑎᑎᕐᓂᒧᑦ ᐊᑭᓕᕐᑕᐅᓂᐊᕐᑐᑦ ᐱᓇᓱᑦᑎᒧᑦ ᐊᒻᒪᓗ 
ᐅᑎᕐᑎᑕᐅᓂᐊᕐᓱᑎᒃ ᑲᑎᕕᒃ ᐃᓕᓴᕐᓂᓕᕆᓂᑯᓂᒃ, ᐅᕝᕙᓗᓘᓐᓃᑦ ᑐᕃᓐᓇᑐᒥᒃ 
ᐊᑭᓕᕐᑕᐅᓗᑎᒃ ᑲᑎᕕᒃ ᐃᓕᓴᕐᓂᓕᕆᓂᑯᓄᑦ. 

A) ᐃᓂᓪᓚᖓᒍᑏᑦ ᐱᓚᖓᓗᓂ ᓄᑦᑎᑎᕐᓂᒧᑦ ᐱᕙᓪᓕᖁᑎᒥᒃ 
 
3.2 ᐱᓇᓱᑦᑎ ᐱᔪᑦᓴᐅᕗᖅ ᓄᑦᑎᑎᕐᓂᒧᑦ ᐱᕙᓪᓕᖁᑎᒥᒃ ᐃᒣᓕᖓᑎᓪᓗᒍ:
 
 ᐱᓇᓱᑦᑎᑖᖑᓂᖅ 
 

 

a) ᐱᓇᓱᑦᑎ ᐱᓇᓱᑦᑎᑖᖑᒍᓂ ᐅᖓᓯᓐᓂᓴᒥᒃ 50 ᑭᓛᒥᑕᓂᒃ ᐱᓇᓱᕝᕕᑖᖓᓄᑦ, 
ᑖᓐᓇ ᓄᑦᑎᑎᕈᑎᓄᑦ ᐱᕙᓪᓕᖁᑎᒥᒃ ᐱᔪᑦᓴᕈᕐᓂᐊᑐᖅ ᐊᑐᕐᑎᓗᒍ ᐊᑯᓐᓂᒥ 
ᐃᓕᑕᕆᔭᐅᔪᒧᑦ ᐊᐅᓪᓚᕕᖓᓄᑦ ᐊᒻᒪᓗ ᓄᓇᓕᒻᒧᑦ ᐱᓇᓱᒋᐊᕐᑐᕕᖓᓄᑦ; 

  
 ᕿᑲᕈᓐᓇᐅᑎ  
 ᐃᓕᓐᓂᐊᓂᕐᒥᒃ 
 ᐱᑦᔪᑎᖃᕐᓗᓂ 
 

b) ᐱᓇᓱᑦᑎ ᐱᒍᓂ ᕿᑲᕈᓐᓇᐅᑎᒥᒃ ᐃᓕᓐᓂᐊᓂᖅ ᐱᑦᔪᑎᒋᓗᒍ, ᑖᓐᓇ 
ᐱᔪᑦᓴᐅᓂᐊᕐᑐᖅ ᓄᑦᑎᑎᕐᓂᒧᑦ ᐱᕙᓪᓕᖁᑎᒥᒃ ᐊᑐᕐᑎᓗᒍ ᐊᑯᓐᓂᒥ ᓄᓇᓕᒻᒧᑦ 
ᑎᓕᔭᐅᒪᕕᖓᓄᑦ ᐅᕝᕙᓗᓘᓐᓃᑦ ᓄᓇᓕᒻᒧᑦ ᐊᐅᓪᓚᕕᖓᓄᑦ 
ᐃᓕᓐᓂᐊᕆᐊᕐᓂᐊᓗᓂ ᑯᐯᒃ ᓄᓇᖓᑕ ᐃᓗᐊᓂ; 

  
ᐊᓯᐊᓄᑦ ᓅᑕᐅᓂᖅ 

 
 

c) ᐱᓇᓱᑦᑎ ᓅᑕᐅᑉᐸᑦ ᐊᓯᐊᓄᑦ ᓄᓇᓕᒻᒧᑦ, ᑖᓐᓇ ᐱᔪᑦᓴᕈᕐᓂᐊᑐᖅ ᓄᑦᑎᑎᕐᓂᒧᑦ 
ᐱᕙᓪᓕᖁᑎᒥᒃ ᐊᑐᕐᑎᓗᒍ ᐊᑯᓐᓂᒥ ᓄᓇᓕᒻᒧᑦ ᑎᓕᔭᐅᒪᕕᖓᓄᑦ ᐊᒻᒪᓗ 
ᓄᓇᓕᒻᒧᑦ ᓅᑕᐅᕕᖓᓄᑦ. 

 
3.3
 ᐃᓱᖃᕐᑎᓯᒍᑏᑦ ᐱᓇᓱᑦᑎ ᐱᔪᑦᓴᐅᓂᐊᖕᖏᑐᖅ ᓄᑦᑎᑎᕐᓂᒧᑦ ᐱᕙᓪᓕᖁᑎᒥᒃ ᐃᒣᓕᖓᔪᑎᒍᑦ:  
  

ᒪᓕᖕᖏᓂᖅ 
ᐱᓇᓱᒐᖃᕈᑎᒥᒃ 

 
 

a) ᐃᓕᓐᓂᐊᑎᑦᓯᔨ ᒪᓕᒍᓐᓀᐸᑦ ᐱᓇᓱᑦᑎᐅᓂᕐᒧᑦ ᐊᖏᖃᑎᒌᒍᑎᒥᓂᒃ ᓯᕗᓪᓕᐹᑦ 
ᐅᓪᓗᐃᑦ ᐊᕙᑎᓪᓗ ᖁᓕᓪᓗᐃᑦ (30) ᐃᓗᐊᓂ ᐱᒋᐊᕐᓗᒍ ᓇᐅᑐᐃᓐᓇᐅᑉ 
ᐃᓕᓐᓂᐊᓇᐅᑉ ᐊᕐᕌᒍᖓᑕ ᐱᒋᐊᕐᕕᖓᓂᒃ ᑲᑎᕕᒃ ᐃᓕᓴᕐᓂᓕᕆᓂᑯᑦ ᐊᒻᒪᓗ 
ᑲᑐᑦᔨᖃᑎᒌᓐᓂᖅ ᑕᒪᑐᒪ ᐊᓯᐊᓂᒃ ᐊᖏᕈᑎᖃᖕᖏᑐᐊᕐᐸᑕ; 

  
  
 

ᐁᑉᐸᕇᒃ ᑕᒪᕐᒥᒃ 
ᐱᓇᓱᑦᑎᐅᐸᑎᒃ ᑲᑎᕕᒃ 

ᐃᓕᓴᕐᓂᓕᕆᓂᑯᓄᑦ 

b) ᐱᓇᓱᑦᑎᐅᑉ ᐁᑉᐸᖓ ᐱᓇᓱᑦᑎᐅᖃᑕᐅᑉᐸᑦ ᑲᑎᕕᒃ ᐃᓕᓴᕐᓂᓕᕆᓂᑯᓂ ᐊᒻᒪᓗ 
ᑐᑦᓯᕋᖃᑕᐅᑉᐸᑦ ᑖᒃᑯᓂᖓᑦᓭᓇᖅ ᑮᓇᐅᔭᕐᑑᑎᓂᒃ; 

 
 

B) ᓄᑦᑎᑎᕐᓂᒧᑦ ᐱᕙᓕᖁᑎᐅᑉ ᐃᓗᓕᖏᑦ 

ᓄᑦᑎᑎᕐᓂᒧᑦ ᐱᕙᓪᓕᖁᑎ ᒪᑯᖓ ᐃᓱᐊᖁᑎᓂᒃ ᐃᓗᓕᓕᒃ:  
 
3.4 ᐃᓄᒻᒪᕆᓐᓄᑦ ᐊᒻᒪᓗ 
 ᐱᐊᕋᕐᒧᑦ 12-ᓂᒃ 
 ᐅᖓᑖᓄᓪᓗ ᐅᑭᐅᓕᒻᒧᑦ 

ᐅᓯᓂᖅ ᐱᓇᓱᑦᑎᐅᑉ ᓇᒻᒥᓂᖏᓐᓂᒃ ᐱᐅᓕᓐᓂᐊᒐᕐᓂᒃ ᑌᒃᑯᓂᖓᓗ ᑕᑎᓕᖁᑎᖏᑕ 
ᐱᖏᓐᓂᒃ ᑎᑭᓪᓗᒍ ᐅᖁᒣᓐᓂᐹᖓᓄᑦ 228 ᑭᓗᑯᕌᒻᓄᑦ ᐊᑐᓂ ᐃᓄᒻᒪᕆᒻᒧᑦ ᐅᕝᕙᓗᓘᓐᓃᑦ 
ᐊᑐᓂ ᐱᐊᕋᕐᒧᑦ 13-ᓂᒃ ᐅᖓᑖᓄᓪᓗ ᐅᑭᐅᓕᒻᒧᑦ. 

 
3.5 ᐅᓯᒋᐊᓪᓓᑦ ᑐᕌᕐᑐᑦ 
 ᐱᓇᓱᑦᑎᒧᑦ 
  

ᑖᒃᑯᐊ ᐅᖁᒣᓐᓃᑦ ᐃᓚᒋᐊᕐᑕᐅᔪᑦ ᐱᓇᓱᑦᑎ ᐊᑐᕈᓐᓇᑎᓪᓗᒍ 45 ᑭᓗᑯᕌᒻᒋᐊᓪᓚᓂᒃ ᐊᑐᓂ 
ᐊᕐᕌᒍᒧᑦ ᐱᓇᓱᑦᑎᐅᕕᖓᓄᑦ ᓄᓇᕕᒻᒧᑦ ᑎᓕᔭᐅᓯᒪᑦᓱᓂ ᑲᑎᕕᒃ ᐃᓕᓴᕐᓂᓕᕆᓂᑯᓄᑦ, 
ᓄᑦᑎᑕᐅᒍᑖᓂ ᓄᓇᓕᒻᒧᑦ ᐊᐅᓪᓚᒋᐊᖕᖓᕕᖓᓄᑦ ᐅᕝᕙᓗᓘᓐᓃᑦ ᓄᓇᓕᐅᑉ ᐊᓯᐊᓄᑦ.  

 
3.6 ᐱᐊᕋᖅ 12 
 ᐊᑖᓂ ᐅᑭᐅᓕᒃ 

ᐅᓯᓂᖅ ᐱᐅᓕᓐᓂᐊᒐᕐᓂᒃ ᑕᑎᓕᖁᑎᖏᑕ ᐅᑭᐅᓖᑦ 12 ᐊᑖᓂ ᐱᖏᓐᓂᒃ, ᑎᑭᓪᓗᒍ 
ᐅᖁᒣᓐᓂᐹᖓᓄᑦ 137 ᑭᓗᑯᕌᒻᓄᑦ. 

 
3.7 ᓂᕆᑦᔪᑏᑦ ᐅᓯᓂᖅ ᓂᕆᑦᔪᑎᓂᒃ ᑎᑭᓪᓗᒍ 45-ᑭᓗᑯᕌᒻᓄᑦ. 

3.8 ᐊᓯᖏᑦ ᐃᓪᓗᒥ 
 ᐱᖁᑏᑦ ᐊᑦᔨᐅᖏᑦᑐᓕᔪᑎᒍᑦ 
 

ᐅᓯᓂᖅ ᐃᓪᓘᑉ ᐱᐅᓕᓐᓂᐊᒐᖏᓐᓂᒃ ᐊᓯᒋᐅᔪᓂᒃ ᐱᖁᑎᓄᑦ ᑲᑎᕕᒃ ᐃᓕᓴᕐᓂᓕᕆᓂᑯᑦ 
ᓄᐃᑕᖏᓐᓄᑦ, ᐊᑐᕆᐊᖃᕐᐸᑕ ᐊᒻᒪᓗ ᓯᕗᓂᐊᒍᑦ ᐊᖏᕈᑕᐅᓯᒪᑎᓪᓗᒋᑦ ᑲᑎᕕᒃ 
ᐃᓕᓴᕐᓂᓕᕆᓂᑯᓄᑦ.  

 
3.9 ᐅᓯᓂᖅ ᓇᒻᒥᓂᕐᓂᒃ 
 ᐱᖁᑎᓂᒃ ᐊᒻᒪᓗ 
  ᐃᓄᐃᑦ ᐊᐅᓪᓚᕈᑎᖏᑦ 
 
 
 
 
 
 
 

ᐱᓇᓱᑦᑎ ᐅᑎᕐᑎᓯᕕᐅᓂᐊᕐᑐᖅ ᐅᓯᒍᑏᑦ ᐊᑭᖏᓐᓂᒃ ᓇᒻᒥᓂᖏᓐᓄᑦ ᐱᐅᓕᓐᓂᐊᒐᕐᓄᑦ 
ᑌᒃᑯᓄᖓᓗ ᑕᑎᓕᖁᑎᖏᑕ ᐱᖏᓐᓄᑦ, ᐊᑐᕐᓂᒥᓂ ᓇᓪᓕᐊᓂᑐᐃᓐᓇᖅ ᓇᒻᒥᓂᖅ 
ᐊᐅᓪᓚᕈᑎᑦᓴᒥᓂᒃ, ᑎᑭᓪᓗᒍ ᐅᖁᒣᓐᓂᐹᖓᓄᑦ 90 ᑭᓗᑯᕌᒻᓄᑦ (ᑭᓗᑯᕌᒻᓄᑦ) ᐊᑐᓂ 
ᐃᓄᒻᒧᑦ ᐊᑐᓂ ᐃᓕᓐᓂᐊᓇᐅᑉ ᐊᕐᕌᒍᖓᓂ. 

ᑖᓐᓇ ᐱᕙᓪᓕᖁᑎ ᐊᑐᕐᑕᐅᒍᓐᓇᑐᖅ ᐊᑕᐅᓯᕐᒧᑦ ᐊᒥᓲᓂᕐᓴᓄᓪᓘᓃᑦ ᓇᒻᒥᓂᖅ 
ᐊᐅᓪᓚᕈᑎᓄᑦ, ᐅᖁᒣᓐᓂᖓᑕ ᑲᑎᓕᒫᕐᓂᖓ ᖄᖏᐅᑎᖕᖏᓚᐅᕐᐸᑦ 90 ᑭᓗᑯᕌᒻᓂᒃ 
ᐊᑐᓂ ᐃᓕᓐᓂᐊᓇᐅᑉ ᐊᕐᕌᒍᖓᓂ. ᐃᓘᓐᓇᑎᒃ ᐊᓪᓚᖁᑎᓕᒫᖏᑦ ᑐᓂᒋᐊᓖᑦ 
ᐅᑎᕐᑎᓯᕕᐅᓚᖓᓗᓂ ᐊᑕᐅᓯᐊᕐᓗᓂ ᑐᑦᓯᕋᐅᑎᓕᐅᕐᓗᓂ, ᐊᑕᐅᓯᕕᑦᑎᓪᓗᒍ ᐊᑐᓂ ᐃᓄᒃ 
ᐊᑐᓂ ᐃᓕᓐᓂᐊᓇᐅᑉ ᐊᕐᕌᒍᖓᓂ.  

 
3.10 ᓂᐅᕕᐊᑦ 
 ᓄᓇᕕᐅᑉ ᐃᓗᐊᓂ 
  
 
 
 
 
 
 
 

ᑫᓪᓗᐊᕈᑕᐅᑎᓪᓗᒍ ᓄᓇᕕᒻᒥ ᒪᑭᑕᐅᑎᓂᒃ, ᐱᕙᓪᓕᖁᑏᑦ ᐱᕕᓕᐅᕐᑕᐅᔪᑦ ᐃᓚᖏᓐᓂ 3.4, 
3.6 ᐊᒻᒪᓗ 3.7 ᐱᔪᓐᓇᑎᑦᓯᕗᑦ ᐅᑎᕐᑎᓯᓂᕐᒥᒃ, ᓄᐃᑦᓯᒍᑕᐅᑐᐊᕐᐸᑕ ᓯᕗᓪᓕᐹᓂᒃ 
ᐊᑭᓖᒍᑎᕕᓂᓪᓚᕆᓐᓂᒃ, ᐱᓇᓱᑦᑎᐅᑉ ᐅᓯᑎᑦᓯᓂᒃᑯᑦ ᑮᓇᐅᔭᕐᑑᑎᖏᓐᓂᒃ ᐃᓚᐅᔪᓂᒃ 
ᐊᑭᖓᓄᑦ ᓇᒻᒥᓂᖅ ᐱᐅᓕᓐᓂᐊᒐᖓᑕ (ᓂᖀᑦ ᐊᓯᐊᒍᑦ) ᐅᓕᕐᓀᑕᐅᓂᖓ ᒪᓕᓪᓗᒍ 
ᐃᓚᖓᓂ 1.2 e)-ᒥ ᓂᐅᕕᐊᒥᓄᑦ ᓄᓇᕕᒻᒥ ᓄᓇᓕᐅᑉ ᐃᓗᐊᓂ. ᐅᓯᒍᑏᑦ ᐊᐅᓚᑦᓯᒍᑏᓪᓗ 
ᐊᑭᖏᑦ ᑖᒃᑯᑐᐊᑦ ᐅᑎᕐᑎᑕᐅᒍᓐᓇᓂᐊᕐᑐᑦ.   

ᐅᓯᒍᑏᑦ ᐊᑭᓕᕈᓐᓇᑐᑦ ᐊᑕᐅᓯᐊᕐᑕᐅᓗᑎᒃ ᖄᖏᐅᑎᒋᐊᖃᕋᑎᓪᓗ ᐊᑭᐅᒐᔭᕐᑐᒥᒃ 
ᓂᐅᕕᐊᖑᔪᖅ(ᑦ) ᐱᔭᐅᓐᓂᐸᑦ ᒫᓐᑐᔨᐊᓪᒥᒃ ᐊᒻᒪᓗ ᐱᖁᑏ ᐊᐅᓪᓚᑎᑕᐅᓐᓂᐸᑕ ᐱᓇᓱᑦᑎᐅᑉ 
ᑎᓕᔭᐅᒪᕕᖓᑕ ᓄᓇᖓᓄᑦ. 

 
3.11 ᐃᖏᕐᕋᔫᑦ 
 
 
 
 
 
 
 

ᐃᓕᓴᕐᓂᓕᕆᓂᖅ ᐊᑭᓖᓂᐊᕐᑐᖅ ᐊᑭᖓᓂᒃ ᐅᓯᓂᕐᒧᑦ, ᐱᐅᓂᕐᓴᐅᑎᓪᓗᒍ ᐅᒥᐊᕐᔪᐊᑰᕐᐸᑦ, 
ᓇᐅᒃᑯᑐᐃᓐᓇᖅ ᓄᓇᒃᑰᕈᑎᒥᒃ ᐃᖏᕐᕋᔫᒥᒃ, ᓯᑭᑐᒥᒃ, ᒨᑐᓭᑯᒥᒃ ᐅᕝᕙᓗᓘᓐᓃᑦ 
ᓄᓇᒃᑰᔫᒥᒃ ᖃᓄᐃᑦᑐᑐᐃᓐᓇᒥᒃ ᑎᑭᓪᓗᒍ ᐅᓄᕐᓂᐹᖓᓄᑦ $1,000-ᓄᑦ. ᐱᓇᓱᑦᑎ 
ᓂᕈᐊᖔᕈᓐᓇᑐᖅ ᖃᖓᑦᑕᔫᒃᑯᑦ ᐅᓯᑎᑦᓯᓂᕐᒥᒃ. ᑌᒣᑐᐊᕐᐸᑦ, ᐱᓇᓱᑦᑎ ᐊᑐᕈᓐᓇᖏᑦᑐᖅ 
ᓇᐅᓕᒫᒥᒃ ᐊᓯᐊᓂᒃ ᐅᓯᓄᑦ ᐃᑲᔪᕐᑕᐅᒍᑎᒥᒃ ᑮᓇᐅᔭᕐᑐᓂᖓ ᐃᑭᓕᒋᐊᓚᖓᓗᒍ. ᐱᓇᓱᑦᑎ 
ᑲᒪᒋᐊᓕᒃ ᖃᐅᔨᑎᑦᓯᓂᕐᒥᒃ ᐅᒥᐊᕐᔪᐊᓕᓐᓂᒃ ᐅᕝᕙᓗᓘᓐᓃᑦ ᖃᖓᑦᑕᔫᓕᓐᓂᒃ ᐊᒻᒪᓗ 
ᐋᕐᕿᓱᐃᓂᕐᒥᒃ ᐅᓯᔭᐅᓂᑦᓴᖓᓂᒃ. ᐅᑎᕐᑎᓯᒍᑎ ᑲᔪᓯᑎᑕᐅᓂᐊᕐᑐᖅ 
ᐊᑭᓖᒍᑎᕕᓂᖃᕐᑎᓗᒍ ᐊᒻᒪᓗ ᑎᑭᑎᑦᓯᒍᑕᐅᓚᐅᕐᓗᓂ ᐊᓪᓚᖁᑎᓂᒃ ᒪᓕᓪᓗᒍ ᐃᓚᖓ 3B).  

 
ᐱᕐᕈᓯᖓ 
3A) ᓇᓗᓀᕐᑕᐅᒪᔪᑦ 
 ᖃᖓᑦᑕᔫᑦ 
  
 
 
 
 

ᐱᓇᓱᑦᑎ ᑐᑦᓯᕋᐅᑎᓕᐅᕐᑐᑦ ᐅᑎᕐᑎᓯᕕᐅᓂᕐᒥᒃ ᐅᓯᒍᑎᓂᒃ ᓇᒻᒥᓂᖅ ᐱᐅᓕᓐᓂᐊᒐᕐᓄᑦ 
ᓂᐅᕕᐊᒥᓄᑦ ᓄᓇᕕᒻᒥ ᐃᒣᒋᐊᓕᒃ: 

ᑲᓀᑎᐊᓐ ᓄᐊᑦ: ᓇᐅᑐᐃᓐᓇᓄᑦ ᐅᓯᓄᑦ ᐊᑯᓂᒥ ᒪᓐᑐᔨᐊᓪᒧᑦ ᐊᒻᒪᓗ ᑰᑦᔪᐊᒧᑦ, 
ᑲᖏᕐᓱᐊᓗᒃᔪᐊᒧᑦ, ᑕᓯᐅᔭᒧᑦ, ᐊᐅᐸᓗᒻᒧᑦ, ᑲᖏᕐᓱᒧᑦ. ᖁᐊᕐᑕᒧᑦ. ᑲᖏᕐᓱᔪᐊᒧᑦ ᐊᒻᒪᓗ 
ᓴᓪᓗᓄᑦ  

ᐃᓄᐃᑦ ᖃᖓᑦᑕᔫᖏᑦ: ᓇᐅᑐᐃᓐᓇᓄᑦ ᐅᓯᓄᑦ ᐊᑯᓂᒥ ᒪᓐᑐᔨᐊᓪᒧᑦ ᐊᒻᒪᓗ ᑰᑦᔪᐊᕌᐱᒻᒧᑦ, 
ᐅᒥᐅᔭᒧᑦ, ᐃᓄᒃᔪᐊᒧᑦ, ᐳᕕᕐᓂᑐᒧᑦ, ᐊᑯᓕᕕᒻᒧᑦ ᐊᒻᒪᓗ ᐃᕗᔨᕕᒻᒧᑦ 

3B) ᐅᑎᕐᑎᓯᓂᖅ 
 ᓄᓇᓕᓐᓂᒃ ᓂᐅᕕᐊᓄᑦ 
 

 
 
 
 
 
 
 
 
 

ᐱᓇᓱᑦᑏᑦ ᑐᑦᓯᕋᐅᑎᓕᐅᕐᑐᑦ ᐅᑎᕐᑎᓯᕕᐅᓂᕐᒥᒃ ᐅᓯᒍᑎᓂᒃ ᓇᒻᒥᓂᖅ ᐱᐅᓕᓐᓂᐊᒐᕐᓄᑦ 
ᓂᐅᕕᐊᕕᓂᕐᓄᑦ ᓄᓇᕕᒻᒥ ᐃᒣᒋᐊᓕᒃ:  

a) ᓂᐅᕕᕐᕕᒥᒃ ᑐᑦᓯᕋᕆᐊᓕᒃ ᐊᑕᐅᓯᕐᒥᒃ ᐊᑭᓖᑎᑦᓯᒍᑎᕕᓂᕐᒥᒃ ᑕᒪᑐᒧᖓ 
ᐃᓕᖓᔪᒥᒃ;  

b) ᓱᕐᖁᐃᕆᐊᓕᒃ ᐊᑭᓕᕐᑕᖓᑕ ᓯᑯᑦᓴᔭᖓ ᐅᖃᕆᐊᖓ ᐅᖃᒣᓐᓂᖓᓂᒃ 
ᑭᓗᑯᕌᒻᑎᒍᑦ ᓂᐅᕕᐊᖓᑕ, ᐊᑭᖓᓂᓪᓗ ᑖᑦᓱᒪ, ᐊᒻᒪᓗ ᑮᓇᐅᔭᓂᒃ 
ᐊᑐᕈᓐᓇᑎᑕᐅᔪᓂᒃ ᑲᑎᕕᒃ ᐃᓕᓴᕐᓂᓕᕆᓂᑯᓄᑦ ᐅᓯᒍᑎᓅᓕᖓᑎᓪᓗᒋᑦ; 

c) ᓱᕐᖁᐃᕆᐊᓕᒃ ᐊᐅᓚᑕᐅᓂᖓᑕ ᐊᑭᖏᑦ, ᑌᒣᑦᑐᖃᕆᐊᖃᕐᐸᑦ, 
ᐅᖃᕐᑕᐅᒋᐊᖏᑦ ᐃᓛᒃᑰᑎᓪᓗᒋᑦ ᐅᓯᓂᐅᑉ ᐊᑭᓕᕈᑎᖓᑕ ᐊᑭᖓᓂᒃ;  

d) ᓄᐃᑦᓯᒋᐊᓕᒃ ᐊᓪᓚᓯᒪᔪᒥᒃ ᑐᑦᓯᕋᐅᑎᒥᒃ ᐅᓯᒍᑎᓕᕆᔨᓄᑦ ᐅᓪᓗᐃᑦ ᐊᕙᑎᑦ 
ᓯᑕᒪᑦ ᖁᓕᓪᓗ (90) ᐃᓗᐊᓂ ᓂᐅᕕᕐᓂᐅᑉ ᐅᓪᓗᖓᑕ ᑭᖑᓂᐊᒍᑦ; 

e) ᐃᓚᐅᑎᑦᓯᒋᐊᓕᒃ ᐅᓯᒍᑎᓂᒃ ᐊᑭᓖᒍᑎᒥᒃ ᐊᓪᓚᓯᒪᔪᒧᑦ ᑐᑦᓯᕋᐅᑎᒥᓄᑦ.

ᐃᓚᐅᒍᓐᓇᖏᑦᑐᑦ 
 

ᐅᓯᒍᑏᑦ ᐊᑭᖏᑦ ᐊᑦᑐᐊᔪᑦ ᐅᑎᕐᑎᓯᓂᕐᒧᑦ ᓂᐅᕕᐊᕕᓂᕐᓂᒃ ᐱᑦᔪᑎᖃᕐᑎᓗᒍ 
ᓱᒃᑯᓯᒪᓂᖓᓂᒃ, ᓯᖁᒥᓯᒪᓂᖓᓂᒃ, ᓂᐳᖕᖏᓂᕐᒥᒃ ᓂᐅᕕᐊᒧᑦ ᐅᕝᕙᓗᓘᓐᓃᑦ 
ᓂᐅᕕᕈᑎᐅᑉ ᖁᔭᓈᕐᑕᐅᓂᖓᓂᒃ ᐊᑭᓕᕋᑦᓴᕈᕐᓂᐊᑐᑦ ᐱᓇᓱᑦᑎᒧᑦ. 

 
 

4. ᓅᒍᓐᓇᓂᕐᒥᒃ ᐃᑲᔪᕐᓯᐅᑏᑦ 
 
4.1 ᕿᑲᕈᑎ ᐱᑦᔪᑎᖃᕐᓗᓂ 
 ᐊᓯᐊᓂᒃ/ᓅᒍᓐᓇᓂᕐᒥᒃ  
 ᐃᑲᔪᕐᓯᐅᑎ 
 
 

ᐱᓇᓱᑦᑎ ᐱᔪᑦᓴᐅᓕᕐᐸᑦ ᕿᑲᕈᑎᒥᒃ ᐱᑦᔪᑎᖃᕐᑎᓗᒍ ᐊᓯᒋᔭᐅᔪᒥᒃ ᐃᓕᓐᓂᐊᓂᕐᒧᑦ, ᐊᒻᒪᓗ 
ᐊᑯᓂᕆᓂᖓ ᐊᑦᔨᐅᐸᑦ ᐊᑯᓂᕆᓂᕐᓴᐅᐸᓪᓘᓃᑦ ᑕᕐᕿᓂᒃ 6-ᓂᒃ ᐅᕝᕙᓗᓘᓐᓃᑦ ᑲᑎᕕᒃ 
ᐃᓕᓴᕐᓂᓕᕆᓂᑯᑦ ᐊᑐᕆᐊᖃᕐᐸᑕ ᐃᓪᓗᖓᓂᒃ ᑕᒪᑐᒪ ᐱᕕᓕᐅᕐᑕᐅᓂᖓ ᐱᓇᓱᑦᑎᓄᑦ 
ᐊᖏᖃᑎᒌᒍᑎᓂ ᒪᓕᓪᓗᒍ, ᓅᒍᓐᓇᓂᕐᒥᒃ ᐃᑲᔪᕐᓯᐅᑏᑦ ᐱᔭᐅᒍᓐᓇᑐᑦ ᓈᒻᒪᑐᒥᒃ 
ᓴᓂᕐᕓᕕᑦᓴᖃᖕᖏᐸᑦ ᓄᓇᓕᐅᑉ ᑎᓕᔭᐅᒪᕕᖓᑕ ᐃᓗᐊᓂ. ᑌᒣᖕᖏᐸᑦ, ᓅᒍᓐᓇᓂᕐᒥᒃ 
ᐃᑲᔪᕐᓯᐅᑎᓂᒃ ᐱᑕᖃᖕᖏᑐᖅ. 

 
4.2 ᓅᒍᓐᓇᓂᕐᒥᒃ 
 ᐃᑲᔪᕐᓯᐅᑏᑦ 
 ᐅᓄᕐᓂᖏᑦ 

ᖃᑦᓯᐅᓂᖏᑦ ᓅᒍᓐᓇᓂᕐᒥᒃ ᐃᑲᔪᕐᓯᐅᑏᑦ ᐊᑦᔨᐅᓂᐊᕐᑐᑦ ᐃᑲᔪᕐᓯᐅᑎᓄᑦ 
ᐱᔭᑦᓴᕈᒐᔭᕐᑐᕕᓂᕐᓄᑦ ᐅᑎᓛᕈᓐᓀᓗᓂ ᐊᐅᓪᓚᑐᖃᕐᐸᑦ ᓄᓇᕕᒻᒥᒃ. 

 
4.3 ᓅᒍᓐᓇᓂᕐᒥᒃ 
 ᐃᑲᔪᕐᓯᐅᑏᑦ 
 ᐊᑐᕐᑕᐅᓂᖓ 
 
 

ᓅᒍᓐᓇᓂᕐᒥᒃ ᐃᑲᔪᕐᓯᐅᑎ ᐊᑐᕐᑕᐅᓂᐊᕐᑐᖅ ᐅᓯᓂᕐᒧᑦ ᐊᑯᓐᓂᒥ ᓄᓇᓕᒻᒧᑦ ᑎᓕᔭᐅᒪᕕᒻᒧᑦ 
ᐊᒻᒪᓗ:  

a) ᖃᓂᓐᓂᐹᒧᑦ ᓄᓇᓕᒻᒧᑦ ᓄᓇᕕᒻᒥ ᓂᑲᓇᕐᑎᓇᒋᑦ ᓴᓂᕐᕓᕕᐅᒍᓐᓇᑐᒧᑦ;  
b) ᐱᓇᓱᑦᑎᐅᑉ ᐊᐅᓪᓚᕆᐊᖕᖓᕕᖓᓄᑦ ᓄᓇᓕᒻᒧᑦ; ᐅᕝᕙᓗᓘᓐᓃᑦ 
c) ᐊᓯᐊᓄᑦ ᓄᓇᒧᑦ KI-ᑯᑦ ᐊᖏᕐᑕᖓᓄᑦ. 

 
4.4 ᖃᐅᕐᓯᓂᖅ 
 ᐃᑲᔪᕐᓯᐅᑎᒥᒃ 

ᐱᓇᓱᑦᑎ ᐱᑎᑕᐅᓯᒪᔪᖅ ᓅᒍᓐᓇᓂᕐᒥᒃ ᐃᑲᔪᕐᓯᐅᑎᒥᒃ ᓄᕐᖃᓴᕐᓂᐊᐸᑦ ᕿᑲᕐᓂᒥᓂ, ᑖᓐᓇ 
ᐃᑲᔪᕐᓯᐅᑎ ᖃᐅᕐᑕᐅᓂᐊᕐᑐᖅ ᐃᑲᔪᕐᓯᐅᑎᒥᒃ ᓄᑦᑎᑎᕐᓂᒨᓕᖓᔪᒥᒃ ᐱᔭᑦᓴᕆᒐᔭᕐᑕᖓᓂᒃ. 

 
 
5. ᓂᖀᑦ ᐅᓯᔭᐅᓂᖏᑦ ᐃᓕᓐᓂᐊᓇᐅᑉ ᐊᕐᕌᒍᖓᑕ ᐃᓗᐊᓂ 
 
5.1 ᐊᑐᕐᕕᖓ 
 
 
 

ᓂᕿᓂᒃ ᐅᓯᒍᑎᓄᑦ ᐱᕙᓪᓕᖁᑎ ᐊᑐᕐᑐᖅ ᓇᐅᓕᒫᒧᑦ ᐱᓇᓱᑦᑎᒧᑦ ᓄᓇᕕᒻᒧᑦ 
ᐱᓇᓱᒋᐊᕐᑐᑐᒧᑦ, ᐃᓚᐅᖕᖏᑲᓗᐊᕐᑎᓗᒋᑦ ᑌᒃᑯᐊ ᐱᓇᓱᑦᑏᑦ ᐊᑭᓕᕐᑐᑕᐅᔪᑦ 
ᐃᓕᓐᓂᐊᑎᑦᓯᒍᑎᒧᑦ ᑕᒫᑦ, ᑫᕙᓪᓚᒍᓯᕐᓂᒃ ᐊᓪᓚᕕᑦᓴᔭᑎᒍᑦ ᐅᕝᕙᓗᓘᓐᓃᑦ ᐱᓇᓱᑦᑎᑖᑦ 
ᐃᓇᖏᕐᑎᐅᓱᑎᒃ/ᐃᓓᓐᓇᖓᓂᒃ ᐱᓇᓱᑦᑎᐅᓱᑎᒃ. 

5.2 ᐅᖁᒣᓐᓃᑦ  
 ᐊᖐᒡᒋᕕᖏᑦ ᐊᑐᓂ  
 ᐃᓕᓐᓂᐊᓇᐅᑉ ᐊᕐᕌᒍᖓᓂ  
 
 
 
 
 
 

ᐱᓇᓱᑦᑎ ᐱᒋᐊᖃᕋᒥ ᓇᒻᒥᓂᖅ ᓂᕿᑦᓴᒥᓂᒃ ᐱᔪᓐᓇᓂᐊᕐᑐᖅ ᓂᖀᑦ ᐅᓯᔭᐅᓂᖓᓄᑦ 
ᐱᕙᓪᓕᖁᑎᓂᒃ ᑎᑭᓪᓗᒍ ᓄᐃᓯᔪᓄᑦ ᐊᖐᒡᒋᑎᑦᓯᕕᓐᓄᑦ ᐅᖁᒣᓐᓂᖏᓐᓂᒃ ᐊᑐᓂ 
ᐃᓕᓐᓂᐊᓇᐅᑉ ᐊᕐᕌᒍᖓᓂ:  

a) 364 ᑭᓗᑯᕌᒻᓄᑦ ᐅᓯᔭᐅᔪᑦ ᖃᖓᑦᑕᔫᒃᑯᑦ (ᓂᕿᓂᒃ ᐅᓯᓂᖅ) ᐊᒻᒪᓗ 363 
ᑭᓗᑯᕌᒻᓄᑦ ᐅᓯᔭᐅᔪᑦ ᐊᓪᓚᑕᕐᑎᑯᓐᓄᑦ (ᓂᕿᓂᒃ ᐊᓪᓚᑖᕈᑏᑦ) ᐊᕐᕌᒍᑕᒫᑦ ᐊᑐᓂ 
ᐃᓄᒻᒪᕆᒻᒧᑦ ᐊᒻᒪᓗ ᐊᑐᓂ ᑕᑎᓕᒻᒧᑦ 12-ᓂᒃ ᐅᖓᑖᓄᓪᓗ ᐅᑭᐅᓕᒻᒧᑦ, 
ᑲᑎᓕᒫᕐᓗᒋᑦ 727 ᑭᓗᑯᕌᒻᖑᑎᓪᓗᒋᑦ; 

b) 182 ᑭᓗᑯᕌᒻᓄᑦ ᐅᓯᔭᐅᔪᑦ ᖃᖓᑦᑕᔫᒃᑯᑦ (ᓂᕿᓂᒃ ᐅᓯᓂᖅ) ᐊᒻᒪᓗ 182 
ᑭᓗᑯᕌᒻᓄᑦ ᐅᓯᔭᐅᔪᑦ ᐊᓪᓚᑕᕐᑎᑯᓐᓄᑦ (ᓂᕿᓂᒃ ᐊᓪᓚᑖᕈᑏᑦ) ᐊᕐᕌᒍᑕᒫᑦ ᐊᑐᓂ 
ᑕᑎᓕᒻᒧᑦ 12-ᓂᒃ ᐅᑭᐅᖃᕋᑕᖕᖏᑐᒧᑦ, ᑲᑎᓕᒫᕐᓗᒋᑦ 364 ᑭᓗᑯᕌᒻᖑᑎᓪᓗᒋᑦ; 

 
5.3 ᓇᓗᓀᕐᑕᐅᓂᖏᑦ 
 
 
 

ᐱᓇᓱᑦᑎ ᐃᓓᓐᓇᓯᐅᑎᒥᒃ ᐱᓇᓱᒐᖃᖏᓐᓇᓲᖅ ᐅᕝᕙᓗᓘᓐᓃᑦ ᐊᖏᖃᑎᒌᒍᑎᒃᑯᑦ 
ᐱᓇᓱᒐᓕᒃ ᐱᔪᓐᓇᓂᐊᕐᑐᖅ ᐱᒍᑎᑐᐃᓐᓇᒥᒃ ᐃᑲᔪᕐᓯᐅᑎᒥᒃ ᐱᕕᓕᐅᕐᑕᐅᔪᒥᒃ ᐃᓚᖓᓂ 
5.A-ᒥ ᖃᓄᐃᓪᓗᐊᓂᖓ ᒪᓕᑦᑎᓗᒍ ᖃᓄᑎᒋᒃ ᐱᓇᓱᐊᑦᓴᖃᕐᓂᖓᓂᒃ ᐊᒻᒪᓗ ᐅᓪᓗᐃᑦ 
ᐱᓇᓱᑦᑕᐅᔪᑦ ᐅᓄᕐᓂᖏᓐᓂᒃ.

 
5.4 ᖃᓄᐃᓪᓗᐊᓂᖏᑦ 
 ᖃᖓᑦᑕᔫᒃᑯᑦ ᐊᓪᓚᑎᒍᓪᓗ 

ᐅᓯᔭᐅᔪᑦ  

ᐅᖁᒣᓐᓂᐹᖓᓄᑦ 50%-ᖏᑦ ᐅᖁᒣᓐᓂᓕᒫᑦ ᐱᕕᖃᕐᑎᑕᐅᔪᑦ ᐊᐅᓪᓚᑎᑕᐅᒍᓐᓇᑐᑦ 
ᖃᖓᑦᑕᔫᒃᑯᑦ ᐅᓯᐅᑎᓪᓗᒋᑦ; ᐊᒥᐊᒃᑯᖏᑦ ᐊᐅᓪᓚᑎᑕᐅᒋᐊᓖᑦ ᐊᓪᓚᑕᕐᑎᑯᑎᒍᑦ. 

 
5.5ᐅᑎᕐᑎᓯᒍᑏᑦ ᐊᖐᒡᒋᕕᖓ 
 
 

ᐱᓇᓱᑦᑎ ᓂᕈᐊᕈᓐᓇᑐᖅ ᓇᐅᓕᒫᒥᒃ ᓂᕿᑖᕐᕕᓴᒥᒃ, ᓇᑭᑐᐃᓐᓇᓕᒫᖅ, ᑭᓯᐊᓂ ᑮᓇᐅᔦᕈᑏ 
ᐅᑎᕐᑎᑕᐅᔪᑦ ᖄᖏᐅᑎᒍᓐᓇᖏᑦᑐᑦ ᐊᑭᓂᒃ ᐊᐅᓪᓚᑎᑦᓯᓂᕐᒧᑦ ᐊᑯᓐᓂᒥ ᒪᓐᑐᔨᐊᓪᒧᑦ 
ᐊᒻᒪᓗ ᓄᓇᓕᒻᒧᑦ ᑎᓕᔭᐅᒪᕕᒻᒧᑦ.  

 
5.6 ᓄᓇᕕᒻᒥ  
 ᓂᐅᕕᐊᑦ / ᓂᕿ 
 
 
 
 
 

ᑫᓪᓗᐊᕈᑎᒋᑦᓱᒍ ᓄᓇᕕᐅᑉ ᒪᑭᑕᐅᑎᖏᓐᓂᒃ, ᑲᒥᓯᓀᑦ ᑲᑎᒪᔨᖏᑦ ᒫᓐᓇᓯᐅᑕᐅᑎᓪᓗᒍ 
ᐅᑎᕐᑎᓯᒍᑎᓄᑦ ᐃᑲᔪᕐᓯᐅᑎᓂᒃ ᐱᕕᓕᐅᕐᑕᐅᓯᒪᔪᓂᒃ ᐃᓚᖓᓂ 5.2-ᒥ, ᓯᐊᒻᒪᑎᑦᓯᓯᒪᔪᑦ 
ᐊᐅᓪᓚᐅᔨᒍᑏᑦ ᐊᑭᖏᓐᓄᑦ ᐊᑕᔪᓄᑦ ᓂᕿᒥᒃ ᓂᐅᕕᕈᑎᓄᑦ ᓄᓇᓕᒻᒥ ᓄᓇᕕᐅᑉ ᐃᓗᐊᓂ. 
ᐅᓯᔭᐅᒍᑎᖏᑕ ᑲᒪᒋᔭᐅᒍᑎᖏᑕᓗ ᐊᑭᖏᑦ ᑖᒃᑯᑐᐊᑦ ᐅᑎᕐᑎᑕᐅᒍᓐᓇᑐᑦ. 
ᐊᐅᓪᓚᑎᑦᓯᒍᑏᑦ ᐊᑭᖏᑦ ᖄᖏᐅᑎᒍᓐᓇᖏᑦᑐᑦ ᐊᐅᓪᓚᑎᑦᓯᒍᑏᑦ ᐊᑭᖏᓐᓂᒃ ᐊᑐᕐᑐᓂᒃ 
ᐊᑯᓐᓂᒥ ᒪᓐᑐᔨᐊᓪᒧᑦ ᐊᒻᒪᓗ ᐱᓇᓱᑦᑎᐅᑉ ᓄᓇᓕᖓᓄᑦ ᑎᓕᔭᐅᒪᕕᖓᓄᑦ ᐊᒻᒪᓗ 
ᐃᓱᖃᕐᓂᐊᓱᑎᒃ ᐊᑐᓂ ᑭᓗᑯᕌᒻᖑᑎᒍᑦ ᑕᒪᑐᒪ ᐋᕐᕿᑕᐅᓂᖓ ᐅᐃᒍᒥ A-ᒥ ᒪᓕᓪᓗᒍ. 

 
 ᐱᕐᕈᓯᖓ 
 
 
 
 

ᓯᕗᓪᓕᐹᑦ ᐊᑭᓕᐅᑎᕕᓃᑦ ᓂᐅᕕᕐᕕᐅᑉ ᓄᐃᑕᕕᓂᖏᑦ ᐅᖃᕐᑐᑦ ᐅᖁᒣᓐᓂᒥᒃ ᑭᓗᑯᕌᒻᑎᒍᑦ 
ᓄᐃᑕᐅᒋᐊᓖᑦ ᐊᐅᓪᓚᑎᓪᓗᒋᓪᓗ ᐊᐅᓪᓚᕈᑎᓂᒃ ᐱᓇᓱᕝᕕᒧᑦ ᔫᓂ 30-ᐅᑉ ᓯᕗᓂᐊᒍᑦ. 

ᐅᑎᕐᑎᓯᕕᐅᓂᕐᒥᒃ ᑐᑦᓯᕋᐅᑏᑦ ᑎᑭᑎᒋᐊᓖᑦ ᐃᓗᐃᒃᑲᐅᓗᑎᒃ ᐅᓄᕐᓂᓕᓐᓄᑦ 
ᐃᑭᓐᓂᐹᖓᓄᑦ $50,00-ᕌᕐᑐᓂᒃ ᐅᓯᒍᑎᓂᒃ ᑖᓐᓇ ᑐᑦᓯᕋᐅᑎ ᑭᖑᓪᓕᐸᐅᖕᖏᑐᐊᕐᐸᑦ.

 
5.7 ᐅᓯᓂᖅ ᐱᓇᓱᑦᑎᐅᑉ 
 ᐃᓪᓗᖓᓄᑦ 
 
 

ᐅᓯᓂᖅ ᓂᕿᓂᒃ ᐊᑯᓐᓂᒥ ᒥᕝᕕᒧᑦ ᐊᒻᒪᓗ ᐱᓇᓱᑦᑎᐅᑉ ᐃᓪᓗᖓᓄᑦ 
ᑲᒪᒋᔭᑦᓴᐅᒐᓗᐊᕐᑎᓗᒍ ᐱᓇᓱᑦᑎᒧᑦ, ᐃᓕᓐᓂᐊᕕᒻᒥᒃ ᐊᐅᓚᑦᓯᔩᑦ ᐊᖏᕈᓐᓇᑐᑦ ᑲᑎᕕᒃ 
ᐃᓕᓴᕐᓂᓕᕆᓂᑯᑦ ᓄᓇᒃᑰᔫᖓᑕ ᐊᑐᕐᑕᐅᓂᖓᓂᒃ ᐅᓯᒍᑕᐅᓗᓂ ᓂᕿᓂᒃ ᒪᓕᒍᑎᒋᓗᒍ 
ᒪᓕᒐᕐᒥᒃ ᐊᑐᕐᓂᖅ ᑲᑎᕕᒃ ᐃᓕᓴᕐᓂᓕᕆᓂᑯᑦ ᐃᖏᕐᕋᐅᑎᖏᓐᓂᒃ.

 
 
5.8  ᐊᓯᐊᓅᖕᖏᑐᖅ 

ᐊᑐᕐᑕᐅᓂᖏᑦ 
 

ᐃᑲᔪᕐᓯᐅᑎ ᓂᕿᓂᒃ ᐅᓯᓂᒃᑯᑦ ᐊᑐᕐᑕᐅᒋᐊᖃᖕᖏᑐᖅ ᐱᑦᔪᑎᖃᕐᓗᓂ ᓂᕿᐅᑉ 
ᐅᓯᔭᐅᓂᖓᑕ ᐊᓯᐊᓂᒃ. 

ᐱᕐᕈᓯᖓ 
5A) ᓈᓭᒍᑎ 
  
 
 
 
 
 
 
 
 
 

 
 
ᐃᑲᔪᕐᓯᐅᑎ ᒪᑭᑕᐅᓯᒪᔪᖅ ᐃᒣᓕᖓᑎᓪᓗᒍ ᐱᓇᓱᑦᑎᓄᑦ ᐊᒻᒪᓗ ᑕᑎᓕᖁᑎᖏᓐᓄᑦ:  

1) ᐃᓕᓐᓂᐊᑎᑦᓯᖏᑦᑐᑦ ᐱᓇᓱᑦᑏᑦ 

(ᐱᒍᑎᑐᐃᓐᓇᓂᒃ ᐃᑲᔪᕐᓯᐅᑎ) X (% ᐱᓇᓱᒋᐊᖃᕐᓂᖅ) X (ᐅᓪᓗᐃᑦ ᐱᓇᓱᑦᑕᐅᔪᑦ) = 
ᐃᑲᔪᕐᓯᐅᑎ 261 ᐅᓪᓗᐃᑦ 

2) ᐃᓕᓐᓂᐊᑎᑦᓯᔩᑦ 

(ᐱᒍᑎᑐᐃᓐᓇᓂᒃ ᐃᑲᔪᕐᓯᐅᑎ) X (% ᐱᓇᓱᒋᐊᖃᕐᓂᖅ) X (ᐅᓪᓗᐃᑦ ᐱᓇᓱᑦᑕᐅᔪᑦ) = 
ᐃᑲᔪᕐᓯᐅᑎ 200 ᐅᓪᓗᐃᑦ 

 
 
6. ᐅᑎᕐᑎᓯᒍᑎᐅᑉ ᐅᕝᕙᓗᓘᓐᓃᑦ ᐊᑭᓖᒍᑎᐅᑉ ᐱᐅᓯᖓ 
 
ᒪᕐᕉᓂᒃ ᓇᓪᓕᑳᕈᑎᑦᓴᓕᒃ ᐊᑭᓕᐅᑎᒋᓗᒋᒃ ᐅᓯᒍᑎᓂᒃ ᓂᕿᓄᑦ ᐃᑲᔪᕐᓯᐅᑎᓂᒃ: ᐅᑎᕐᑎᓯᕕᐅᓂᖅ ᐅᕝᕙᓗᓘᓐᓃᑦ 
ᐊᑭᓕᕐᑐᑕᐅᓂᖅ. 
 
ᐱᓇᓱᑦᑎ ᖃᓄᖅ ᐱᓂᕐᒥᓂᒃ ᑖᑦᓱᒥᖓ ᐱᕙᓪᓕᖁᑎᒥᒃ ᐊᓯᑦᔨᑕᐅᑎᑦᓯᒍᓐᓇᑐᖅ ᐊᑕᐅᓯᐊᕐᓗᓂ ᐃᓅᓯᕐᒥᓂ. 
ᐊᓪᓚᓯᒪᔪᑎᒍᑦ ᑐᑦᓯᕋᐅᑎ ᐱᓇᓱᑦᑎᓕᕆᔨᓄᑦ ᐋᒋᐊᓕᒃ ᐁᕆᓕ 1 ᓯᕗᓂᐊᒍᑦ ᐊᑐᕐᓂᐊᓗᓂ ᔪᓓ 1-ᒥ ᐊᕐᕌᒍᒥ 
ᑭᖑᓪᓕᖓᓂ.   
 
ᓇᓪᓕᑳᕈᑎ 1: ᐅᑎᕐᑎᓯᕕᐅᓂᖅ ᐅᖄᔭᐅᑦᓯᐊᑐᖅ ᐃᓚᖏᓐᓂ 6.1-ᒥᒃ 6.5-ᒧᑦ.  
ᓇᓪᓕᑳᕈᑎ 2: ᐊᑭᓕᕐᑐᑕᐅᓂᖅ ᐅᖄᔭᑦᓯᐊᑐᖅ ᐃᓚᖓᓂ 6.6-ᒥ ,
 
6.1 ᓇᓪᓕᑳᕈᑎ 1: 

ᐊᑭᓖᑎᑦᓯᓂᖅ ᑲᑎᕕᒃ 
ᐃᓕᓴᕐᓂᓕᕆᓂᒃ ᐅᕝᕙᓗᓘᓐᓃᑦ 

ᐱᓇᓱᑦᑎᐅᑉ ᐊᑭᓖᓂᖓ 
 
 
 
 
 
 
 
 
 
 
 
 

ᐅᑯᓇᓂ ᖃᓄᐃᓕᖓᓂᕐᓂ, ᐱᓇᓱᑦᑎ ᓂᕈᐊᕈᓐᓇᑐᖅ ᐊᑭᓖᓚᖓᓗᓂ ᐅᓰᑦ ᐅᓯᔭᐅᓂᖓᓂᒃ 
ᐊᒻᒪᓗ ᑐᓂᔨᓚᖓᓗᓂ ᑐᑦᓯᕋᐅᑎᒥᒃ ᑲᑎᕕᒃ ᐃᓕᓴᕐᓂᓕᕆᓂᑯᓄᑦ ᐅᑎᕐᑎᑕᐅᖁᓗᒋᑦ, 
ᐅᕝᕙᓗᓘᓐᓃᑦ ᑲᑎᕕᒃ ᐃᓕᓴᕐᓂᓕᕆᓂᑯᓂᒃ ᐊᑭᓖᖁᔨᒍᓐᓇᓱᓂ ᑐᕃᓐᓇᓗᑎᒃ;  

a) ᓄᑦᑎᑎᕈᑎᓂᒃ; 
b) ᓂᖀᑦ ᐅᓯᔭᐅᓂᖓᓂᒃ ᖃᖓᑦᑕᔫᒃᑯᑦ. 

 
ᐅᑯᓇᓂ ᖃᓄᐃᓕᖓᓂᕐᓂ, ᐱᓇᓱᑦᑎ ᐊᑭᓖᖏᓐᓇᖃᑦᑕᕆᐊᓕᒃ ᐅᓯᒍᑎᓂᒃ ᐊᒻᒪᓗ 
ᑐᑦᓯᕋᐅᑎᓕᐅᕐᓗᓂ ᐅᑎᕐᑎᑕᐅᒍᑎᖏᓐᓂᒃ ᑲᑎᕕᒃ ᐃᓕᓴᕐᓂᓕᕆᓂᑯᓄᑦ (ᓴᑑᑎᑦᓭᑦ 
ᐃᓚᐅᑎᓐᓇᒋᑦ): 

a) ᐊᐅᓪᓚᑎᑦᓯᒍᑏᑦ ᐊᓪᓚᑎᒍᑦ (ᑳᓇᑕᒥ ᐊᓪᓚᑕᕐᑎᑯᑎᒍᑦ); 
b) ᐊᐅᓪᓚᑎᑦᓯᒍᑏᑦ ᐅᒥᐊᕐᔪᐊᑯᑦ; 
c) ᑮᓇᐅᔦᕈᑏᑦ ᐊᑦᑐᐊᔪᑦ ᐅᓯᓂᕐᒧᑦ ᐱᒋᐊᓪᓚᕈᑎᓂᒃ 90 ᑭᓗᑯᕌᒻᓂᒃ ᐃᓄᐃᑦ 

ᐊᐅᓪᓚᕈᑎᖏᑕ ᐃᓗᐊᒍᑦ. 

ᑐᑦᓯᕋᐅᑎ ᐅᖃᑦᓯᐊᕆᐊᓕᒃ ᓱᓀᑦ ᐱᖁᑏᑦ ᐊᐅᓪᓚᑎᑕᐅᒻᒪᖔᑕ ᐆᑦᑑᑎᒋᓗᒋᑦ ᓂᕿ, 
ᓇᒻᒥᓂᖅ ᐱᐅᓕᓐᓂᐊᒐᖅ ᐅᕝᕙᓗᓘᓐᓃᑦ ᐃᓪᓗᑉ ᐱᐅᒡᒍᑎᖓ. 

6.2 ᓇᓪᓕᑳᕈᑎ 1: ᐊᑭᓕᕆᐊᓕᒃ 
ᐃᓚᒋᐊᕐᑐᖅ 

 
 
 

ᓇᐅᓕᒫᑦ ᐃᓚᒋᐊᓪᓚᑐᑦ ᑮᓇᐅᔭᕐᑑᑏᑦ ᐊᓯᒋᔭᐅᑦᓱᑎᒃ ᐊᑐᓂ ᑭᓗᑯᕌᒻᒧᑦ ᐅᖁᒣᓐᓂᐅᑉ 
ᐊᑭᓪᓚᕆᖓᓄᑦ ᐅᑎᕐᑎᑕᐅᓂᐊᖕᖏᑐᑦ ᑲᑎᕕᒃ ᐃᓕᓴᕐᓂᓕᕆᓂᑯᓂᒃ, ᒪᓕᒐᖅ 
ᐃᒣᓕᖓᑎᓪᓗᒍ:  

ᐊᐅᓪᓚᑎᑕᐅᔪᑦ ᐅᖁᒣᓐᓂᖓ (ᑭᓗᑯᕌᒻᓄᑦ) X ᐊᑭᖓ ᐊᑐᓂ ᑭᓗᑯᕌᒻᒧᑦ = 
ᐅᑎᕐᑎᑕᐅᒍᓐᓇᑐᑦ ᐅᓄᕐᓂᖏᑦ

6.3  ᓇᓪᓕᑳᕈᑎ 1: 
ᐃᓱᖃᕐᑎᓯᓂᖅ 

  

ᐅᓯᓂᒃ ᐊᐅᓪᓚᐅᔨᓂᐅᑉ ᐊᑭᖓ ᐋᕐᕿᑕᐅᓯᒪᔪᖅ ᐱᓇᓱᑦᑎᒧᑦ ᐅᑎᕐᑎᑕᐅᔪᖅ 
ᐊᖐᒡᒋᑎᓪᓗᒍ ᐅᓄᓂᐹᖓᓄᑦ ᐊᑭᒋᒐᔭᕐᑕᕕᓂᖓᓄᑦ ᐱᓇᓱᑦᑎ ᐊᑐᕐᑐᕕᓂᐅᑉᐸᑦ 
ᐅᓯᔨᐅᖁᔭᐅᖁᓇᕐᑐᑦ ᖃᖓᑦᑕᔫᑦ ᐱᒍᑦᔨᐅᑎᖏᓐᓂᒃ.  

 
6.4 ᓇᓪᓕᑳᕈᑎ 1: ᐊᑐᒻᒣᑐᐃᑦ 

ᐅᖁᒣᓐᓃᑦ 
ᓇᐅᑐᐃᓐᓀᑦ ᐊᑐᕐᑕᐅᓯᒪᖕᖏᑐᑦ ᐅᖁᒣᓐᓃᑦ (ᑭᓗᑯᕌᒻᓄᑦ) ᐅᑎᕐᑎᑕᐅᓂᐊᕐᑐᑦ ᑲᑎᕕᒃ 
ᐃᓕᓴᕐᓂᓕᕆᓂᑯᓂᒃ ᑭᖑᓪᓕᐅᒍᓐᓀᓗᑎᒃ ᓯᑉᑎᒻᐱᕆ 1-ᒧᑦ ᐊᕐᕌᒍᒥ ᑭᖑᓪᓕᖓᓂ. 

 
6.5  ᓇᓪᓕᑳᕈᑎ 2: 

ᐊᑭᓕᕐᑐᑕᐅᓂᐅᑉ ᐱᕐᕈᓯᖓ 
 

ᐊᑭᓕᕐᑐᑕᐅᓂᐅᑉ ᐱᕐᕈᓯᖓ ᑕᖏᖃᕐᑎᑕᐅᔪᖅ ᐱᑎᑕᐅᖃᑦᑕᓂᕐᒧᑦ ᓂᕿᓂᒃ ᐅᓯᓂᕐᒧᑦ 
ᐃᑲᔪᕐᓯᐅᑎᒥᒃ ᐊᕕᑦᑐᓯᒪᑎᓪᓗᒍ ᐊᕐᕌᒍᓕᒫᒧᑦ ᐊᑐᕐᓱᓂ ᑐᕃᓐᓇᑐᒥᒃ ᐊᑭᓖᓂᕐᒥᒃ ᐊᑐᓂ 
ᑮᓇᐅᑦᔭᕈᑎᒥ. 

 
 
7. ᐅᒥᐊᕐᔪᐊᑯᑦ ᐊᐅᓪᓚᑎᑦᓯᓂᖅ 
 
7.1 ᑲᒪᒋᐊᖃᕐᓂᖅ 
  

ᓇᐅᑐᐃᓐᓇᖅ ᐱᓇᓱᑦᑎ ᐊᐅᓪᓚᑎᑦᓯᒍᒪᔪᖅ ᐅᓯᓂᒃ ᐊᕐᕌᒍᑕᒫᑦ ᐅᒥᐊᕐᔪᐊᓂᒍᑎᑎᒍᑦ 
ᑲᒪᒋᐊᖃᕐᑎᑕᐅᕗᖅ ᑲᒪᒋᒋᐊᓕᓕᒫᓂᒃ ᐊᑦᑐᐊᔪᓂᒃ ᐊᐅᓪᓚᐅᔨᓂᕐᒧᑦ ᐅᓯᖁᑎᖏᓐᓂᒃ.  

 
7.2 ᐊᑭᓖᓂᖅ 
 ᐅᒥᐊᕐᔪᐊᑯᑦ 
 ᐊᐅᓪᓚᕈᑎᓂᒃ 
 

ᐊᐅᓪᓚᑎᑦᓯᒍᑏᑦ ᐅᒥᐊᕐᔪᐊᑯᑦ ᐊᑭᓕᕐᑕᐅᒋᐊᓖᑦ ᐱᓇᓱᑦᑎᒧᑦ ᑖᓐᓇ ᑐᑦᓯᕋᕆᐊᖃᕐᑎᓗᒍ 
ᐅᑎᕐᑎᓯᕕᐅᓂᕐᒥᒃ ᑲᑎᕕᒃ ᐃᓕᓴᕐᓂᓕᕆᓂᑯᓂᒃ ᓄᐃᑦᓯᒍᑎᒋᓗᒋᑦ ᓯᕗᓪᓕᐹᓂᒃ 
ᐊᑭᓖᒍᑎᕕᓂᕐᓂᒃ ᐊᒻᒪᓗ ᓇᓗᓀᒃᑯᓯᕐᑐᓯᒪᑦᓯᐊᑐᓂᒃ ᓇᒻᒥᓂᖅ ᐱᐅᓕᓐᓂᐊᒐᕐᓂᒃ 
ᐅᕝᕙᓗᓘᓐᓃᑦ ᓂᕿᓂᒃ ᐅᓯᓂᒃ. 

 
 
8. ᓴᑑᑎᑦᓭᑦ 
 
8.1 ᑲᑎᕕᒃ ᐃᓕᓴᕐᓂᓕᕆᓂᑯᑦ 

ᓵᑕᑦᓴᐅᓂᖓᑦ 
  

ᑲᑎᕕᒃ ᐃᓕᓴᕐᓂᓕᕆᓂᑯᑦ ᓵᑕᐅᒍᑎᖃᕈᓐᓇᖏᑦᑐᑦ ᓇᐅᓕᒫᓂᒃ ᓱᒃᑯᑐᓂᒃ 
ᐊᐅᓪᓚᐅᔨᔪᖃᕐᑎᓗᒍ ᐱᓇᓱᑦᑎᐅᑉ ᐅᓯᖁᑎᖏᓐᓂᒃ, ᓇᓪᓕᐅᒎᒐᓗᐊᖅ ᖃᖓᑦᑕᔫᒃᑯᑦ, 
ᐅᒥᐊᕐᔪᐊᑯᑦ, ᑳᓇᑕᐅᑉ ᐊᓪᓚᑕᕐᑎᑯᖏᑎᒍᑦ ᐅᕝᕙᓗᓘᓐᓃᑦ ᓄᓇᒃᑯᑦ ᐅᓯᔭᐅᓗᓂ.  

 
8.2 ᐱᓇᓱᑦᑎᐅᑉ ᐱᔪᑦᓴᐅᓂᖓ 
 ᓴᑑᑎᑦᓴᓯᒍᑎᓂᒃ 
 

ᐱᓇᓱᑦᑎ ᑖᓐᓇᑐᐊᖅ ᑲᒪᔪᑦᓴᐅᕗᖅ ᓴᑑᑎᑦᓴᓯᓂᕐᒥᒃ ᐃᒻᒪᖃᐅᑎᒋᓗᒍ ᓇᐅᓕᒫᓄᑦ 
ᐅᓯᔭᐅᓂᖏᓐᓂ ᐊᓯᐅᔪᓄᑦ ᐅᕝᕙᓗᓘᓐᓃᑦ ᓱᒃᑯᑐᓄᑦ ᐱᖁᑎᒥᓄᑦ. ᑕᒪᑐᒪ ᓴᑑᑎᑦᓴᐅᑉ 
ᐊᑭᖓ ᐅᑎᕐᑎᑕᐅᓂᐊᖕᖏᑐᖅ ᑲᑎᕕᒃ ᐃᓕᓴᕐᓂᓕᕆᓂᑯᓂᒃ, ᖃᓄᐃᓕᖓᒐᓗᐊᕐᐸᑦ. 

 
8.3 ᐊᐅᓪᓚᑎᑦᓯᓂᖅ 
 ᐊᑦᑕᓇᕐᑐᓂᒃ ᐱᖁᑎᓂᒃ 
 
 

ᐅᓯᓂᖅ ᐊᑦᑕᓇᕐᑐᓂᒃ ᐱᖁᑎᓂᒃ ᒪᓕᒐᓕᒻᒪᕆᐊᓘᕗᖅ ᐊᒻᒪᓗ ᐊᑐᕐᑌᓕᔪᑦᓴᐅᕗᖅ. ᐱᓇᓱᑦᑎ 
ᑲᒪᒋᐊᓕᒃ ᐊᑐᕆᐊᓕᓐᓂᒃ ᐋᕐᕿᓱᐃᓂᕐᒥᒃ ᐊᐅᓪᓚᑎᑦᓯᔨ ᐸᓯᑦᓴᐅᒍᑎᖃᕐᒪᑦ ᓇᐅᑐᐃᓐᓇᓂᒃ 
ᓱᒃᑯᕈᑎᓂᒃ ᐅᕝᕙᓗᓘᓐᓃᑦ ᐋᓐᓂᕈᑎᓂᒃ ᑌᒣᓚᕿᔪᓂᒃ ᐊᑦᑕᓇᕐᑐᑦ ᐱᖁᑏᑦ ᐱᑦᓯᐊᓇᒋᑦ 
ᐴᕐᑕᐅᓯᒪᓂᖓᓄᑦ ᐅᕝᕙᓗᓘᓐᓃᑦ ᐊᐅᓪᓚᐅᔭᐅᓂᖓᓄᑦ. 

 
 
9. ᑭᖑᓪᓕᐹᑦ ᐋᕐᕿᓯᒪᔪᑦ 
 
9.1 ᓴᓪᓗᔪᑦ 
 ᑐᑦᓯᕋᐅᑏᑦ 
 
 
 

ᐱᓇᓱᑦᑎ ᖃᐅᔨᒪᑦᓱᓂ ᓱᓕᖕᖏᑐᒥᒃ ᐅᖃᕐᑐᖅ ᐅᕝᕙᓗᓘᓐᓃᑦ ᑐᑦᓯᕋᕐᑐᖅ ᑮᓇᐅᔭᕐᑑᑎᒥᒃ 
ᐅᑎᕐᑎᑕᐅᒌᕐᓯᒪᔪᒥᒃ ᐊᓯᐊᓄᑦ ᑐᑦᓯᕋᕐᑐᒧᑦ ᒪᓂᑐᐃᓐᓇᕆᐊᓕᒃ ᐊᑭᓖᑎᑕᐅᓂᕐᒧᑦ ᐊᐅᓚᑦᓯᔩᑦ 
ᑮᓇᐅᔭᕐᑐᕆᐊᓪᓚᓂᖓᓂᒃ, ᐃᓂᕐᑎᕆᐅᑎᒥᒃ ᐊᑐᕐᕕᐅᓂᕐᒧᑦ ᐊᒻᒪᓗ ᓈᒻᒪᓈᕐᑐᓄᑦ 
ᐱᑦᑌᓕᑎᑕᐅᒍᑎᓄᑦ. 

9.2 ᐱᔪᓐᓇᓂᕐᑖᖑᓯᒪᔪᑦ 
 
 
 
 

ᓇᐅᑐᐃᓐᓇᖅ ᐱᕙᓪᓕᖁᑎ ᐊᖏᕐᑕᐅᓯᒪᔪᖅ ᐃᓚᒋᐊᓪᓚᓱᓂ ᐱᓇᓱᑦᑎᓕᒫᑦ 
ᐊᖏᖃᑎᒌᓐᓂᖏᓐᓄᑦ ᐅᕝᕙᓗᓘᓐᓃᑦ ᐱᖁᔮᐱᒻᒧᑦ ᐱᑦᔪᑎᓕᒻᒧᑦ ᐱᓇᓱᓐᓂᖓᑕ 
ᐃᓂᓪᓚᖓᐅᑎᖏᓐᓂᒃ ᐊᐅᓚᑦᓯᔨᐅᓂᕐᒥᒃ ᐱᓇᓱᑦᑏᑦ ᐃᓱᒪᒋᔭᐅᓂᐊᖕᖏᑐᖅ 
ᐱᑖᖑᓯᒪᔪᒥᒃ ᐱᔪᓐᓇᓂᖃᕈᑕᐅᒋᐊᖓ ᐊᒻᒪᓗ ᓄᕐᖃᐅᔭᐅᒍᓐᓇᓂᐊᕐᓱᓂ ᑲᑎᕕᒃ 
ᐃᓕᓴᕐᓂᓕᕆᓂᑯᓄᑦ ᖃᖓᓕᒫᖅ, ᑌᒣᒋᐊᖃᕐᑐᖁᑕᐅᓕᕐᐸᑦ. 

 
ᐱᕐᕈᓯᖓ 
9A) ᑐᕌᕈᑏᑦ ᐊᒻᒪᓗ 
 ᐅᖃᕐᕕᓭᑦ 
 
 
 
 
 
 
 
 
 
 

ᑲᓀᑎᐊᓐ ᓄᐊᑦ ᐅᓯᓕᕆᔨᖏᑦ (Excel Cargo) 
800, boul. Stuart Graham, bureau 120  
Montréal / Dorval (Québec) H4Y 1J6 
ᐅᖃᓕᒪᐅᑎᖓ: (514) 631-8560 ᓱᑲᑦᑐᑰᕈᑎᖓ : (514) 631-5763 
 
ᐃᓄᐃᑦ ᖃᖓᑦᑕᔫᖏᑦ/ ᐅᓯᓕᕆᕕᒃ 
800, boul. Stuart Graham, bureau 110 
Montréal / Dorval (Québec) H4Y 1J6 
ᐅᖃᓕᒪᐅᑎᖓ: (514) 636-3901 ᓱᑲᑦᑐᑰᕈᑎᖓ: (514) 636-7414 
 
ᑲᑎᕕᒃ ᐃᓕᓴᕐᓂᓕᕆᓂᖅ ᐊᐅᓪᓚᑐᑦᓴᓕᕆᔨᖏᑦ 
9641, Chemin de la Côte-de-Liesse 
Montréal / Dorval (Québec) H9P 1A3 
ᐅᖃᓕᒪᐅᑎᖓ: (514) 633-8678 ᓱᑲᑦᑐᑰᕈᑎᖓ : (514) 633-8650 

 
 
10. ᐊᑐᕐᑎᓯᓂᖅ ᑖᑦᓱᒥᖓ ᒪᓕᒐᕐᒥᒃ 
 
10.1 ᓯᕗᓪᓕᓂᑌᑦ 
 ᐋᕐᕿᓯᒪᓂᖏᑦ 
 
 

ᑖᓐᓇ ᒪᓕᒐᖅ ᐃᓇᖏᕐᓯᔪᖅ ᐊᓯᓕᒫᖏᓐᓂᒃ ᒪᓕᒐᕐᓂᒃ ᑲᑎᕕᒃ ᐃᓕᓴᕐᓂᓕᕆᓂᑯᓂ ᑕᒪᑐᒪ 
ᑐᑭᐊᒍᑦ, ᓲᓱᑦᓴᖏᓐᓇᓱᓂ ᒪᓕᒐᓕᐊᖑᓯᒪᔪᓂᒃ ᑲᒥᓯᓀᑦ ᑲᑎᒪᔨᖏᓐᓄᑦ 
ᑌᒣᒋᐊᖃᕐᓂᖓᑎᒍᑦ. ᑌᒣᑦᑐᐃᑦ ᒪᓕᒐᓕᐊᖑᓯᒪᑉᐸᑕ, ᐋᕐᕿᑕᐅᔪᑦ ᑌᑲᓂ ᒪᓕᒐᕐᒥ 
ᐃᓚᐅᕐᑑᑕᐅᓚᖓᔪᑦ ᑕᒡᒍᖓ ᒪᓕᒐᕐᒧᑦ ᐊᑐᐊᕐᓯᔪᒧᑦ ᐱᕙᓪᓕᖁᑕᐅᓗᑎᒃ.  

 
10.2 ᑲᒪᒋᐊᖃᕐᓂᖅ 
 
 
 
 
 
 

ᓇᐅᓕᒫᖅ ᐃᓄᒃ ᑌᔭᐅᔪᖅ ᑕᒡᒐᓂ ᒪᓕᒐᕐᒥ ᒪᓕᒋᐊᖃᕐᖁᖅ ᐋᕐᕿᑕᓕᒫᖏᓐᓂᒃ ᐊᒻᒪᓗ 
ᑲᒪᔨᒻᒪᕆᓕᒫᑦ ᑲᑎᕕᒃ ᐃᓕᓴᕐᓂᓕᕆᓂᑯᓂ ᑲᒪᒋᐊᖃᕐᖁᑦ ᓱᕐᖁᐃᑎᑦᓯᓂᕐᒥᒃ 
ᐋᕐᕿᑕᓕᒫᖏᑕ ᐊᑐᕐᑕᐅᓂᖓᓂᒃ ᐊᒻᒪᓗ ᓲᓱᒋᔭᐅᓂᖓᓂᒃ.  

ᑐᑭᒧᐊᑦᑎᓯᔨ ᐱᐅᓕᓐᓂᐊᒐᕐᑎᒍᑦ ᐃᓱᐊᖁᑎᓂᒃ ᑌᓐᓇᐅᕗᖅ ᐃᓄᒃ ᑲᒪᒋᐊᖃᕐᓱᓂ 
ᐃᑲᔪᕐᓂᒥᒃ ᑐᑭᓯᓐᓇᑐᓕᐅᕐᓂᑯᑦ ᑖᑦᓱᒥᖓ ᒪᓕᒐᕐᒥᒃ ᐊᒻᒪᓗ ᓱᕐᖁᐃᕆᐊᖃᕐᖁᖅ 
ᐋᕐᕿᒋᐊᕐᑕᐅᓂᖓᓂᒃ ᑌᒣᒋᐊᖃᓕᕐᐸᑦ.   

  



 
 
 

 MR-09 / ié5, Wd†5 x7ml 
Wsoixá5 sy/stbsiq8k5 moá5 

ᐊᑐᓕᕐᑎᑕᐅᕕᖓᑕ: Ôi 15, 2023 
ᒪᑉᐱᒐᖓ 11 11-ᓂᑦ 

 

ᐅᐃᒍᖓ A 
ᓀᓪᓕᑎᕆᐅᑎ 

ᐊᐅᓪᓚᐅᔨᒍᑏᑦ ᐱᕙᓪᓕᖁᑎᖏᓐᓄᑦ ᐱᓇᓱᑦᑎᓅᓕᖓᔪᓄᑦ 
 

A) ᐊᕐᕌᒍᒥ ᓯᕗᓪᓕᐹᒥ 
 

 ᐱᓇᓱᑦᑎ ᐁᑉᐸᖓ ᐱᐊᕋᖅ 
12-ᓂᒃ 

ᐅᖓᑖᓄᓪᓗ 
ᐅᑭᐅᓕᒃ 

ᐱᐊᕋᖅ 
12-ᓂᒃ 

ᐅᑭᐅᕐᑖᕋᑕᖕᖏᑐᖅ 

ᐱᒍᑎᑐᐃᓐᓇᖅ*: 228 
ᑭᓗᑯᕌᒻᓄᑦ 

228 
ᑭᓗᑯᕌᒻᓄᑦ 

228 
ᑭᓗᑯᕌᒻᓄᑦ 137 ᑭᓗᑯᕌᒻᓄᑦ 

ᓂᕆᑦᔪᑏᑦ*: 45 ᑭᓗᑯᕌᒻᓄᑦ -- -- -- 
ᓂᕿ: 727 

ᑭᓗᑯᕌᒻᓄᑦ 
727 

ᑭᓗᑯᕌᒻᓄᑦ 
727 

ᑭᓗᑯᕌᒻᓄᑦ 364 ᑭᓗᑯᕌᒻᓄᑦ 

ᐃᓅᑉ ᐊᐅᓪᓚᕈᑎᖏᑦ: 90 ᑭᓗᑯᕌᒻᓄᑦ 90 ᑭᓗᑯᕌᒻᓄᑦ 90 ᑭᓗᑯᕌᒻᓄᑦ 90 ᑭᓗᑯᕌᒻᓄᑦ 

* ᐊᑐᕆᐊᓕᒃ 12 ᑕᕐᖀᑦ ᐃᓗᐊᓂ ᐱᓇᓱᑦᑎᑖᖑᕕᖓᓂ ᐅᓪᓗᖓᑕ ᑐᖔᒍᑦ. 
 
B) ᐊᕐᕌᒍᓂ ᑭᖑᓪᓕᓂ 
 

 ᐱᓇᓱᑦᑎ ᐁᑉᐸᖓ ᐱᐊᕋᖅ 
12-ᓂᒃ 

ᐅᖓᑖᓄᓪᓗ 
ᐅᑭᐅᓕᒃ 

ᐱᐊᕋᖅ 
12-ᓂᒃ 

ᐅᑭᐅᕐᑖᕋᑕᖕᖏᑐᖅ 

ᐱᒍᑎᑐᐃᓐᓇᖅ: -- -- -- -- 
ᓂᕆᑦᔪᑏᑦ: -- -- -- -- 
ᓂᕿ: 727 

ᑭᓗᑯᕌᒻᓄᑦ 
727 

ᑭᓗᑯᕌᒻᓄᑦ 
727 

ᑭᓗᑯᕌᒻᓄᑦ 
364 ᑭᓗᑯᕌᒻᓄᑦ 

ᐃᓅᑉ ᐊᐅᓪᓚᕈᑎᖏᑦ: 90 ᑭᓗᑯᕌᒻᓄᑦ 90 ᑭᓗᑯᕌᒻᓄᑦ 90 ᑭᓗᑯᕌᒻᓄᑦ 90 ᑭᓗᑯᕌᒻᓄᑦ 
 
C) ᐱᓇᓱᑦᑎᐅᑉ ᓄᕐᖃᑎᑕᐅᕕᐊᓂ 
 

 ᐱᓇᓱᑦᑎ ᐁᑉᐸᖓ ᐱᐊᕋᖅ 
12-ᓂᒃ 

ᐅᖓᑖᓄᓪᓗ 
ᐅᑭᐅᓕᒃ 

ᐱᐊᕋᖅ 
12-ᓂᒃ 

ᐅᑭᐅᕐᑖᕋᑕᖕᖏᑐᖅ 

ᐱᒍᑎᑐᐃᓐᓇᖅ: 228 
ᑭᓗᑯᕌᒻᓄᑦ 

228 
ᑭᓗᑯᕌᒻᓄᑦ 

228 
ᑭᓗᑯᕌᒻᓄᑦ 137 ᑭᓗᑯᕌᒻᓄᑦ 

ᓂᕆᑦᔪᑏᑦ: 45 ᑭᓗᑯᕌᒻᓄᑦ -- -- -- 
ᐱᒋᐊᓪᓚᐅᑎ ᐱᕙᓪᓕᖁᑎ** 45 ᑭᓗᑯᕌᒻᓄᑦ 

X ᐊᕐᕌᒍᐃᑦ 
ᐱᓇᓱᑦᑕᐅᔪᑦ 

-- -- -- 

 
* ᐊᑐᕆᐊᓕᒃ 12 ᑕᕐᖀᑦ ᐃᓗᐊᓂ ᐱᓇᓱᑦᑎᑖᖑᕕᖓᓂ ᐅᓪᓗᖓᑕ ᑐᖔᒍᑦ. 
** ᑖᓐᓇ ᐱᕙᓪᓕᖁᑎᒋᐊᓪᓚᒃ ᐊᑐᐃᓐᓇᐅᖏᑦᑐᖅ ᑕᑎᓕᓐᓄᑦ ᐊᒻᒪᓗ ᐃᓄᒻᒪᕇᑦ ᐃᓕᓐᓂᐊᑎᑕᐅᓂᖓᑎᒍᑦ 

ᐃᓕᓐᓂᐊᑎᑦᓯᔨᓄᑦ ᑌᒣᖕᖏᑐᑑᑎᓪᓗᒍ ᐊᑐᕐᑎᑕᐅᓂᖓ ᐃᓚᖓᑕ 11-14.01 ᐊᒻᒪᓗ 11-14.02 ᐱᓇᓱᑦᑎᓄᑦ 
ᐊᖏᖃᑎᒌᒍᑎᓂ. 

 


